
K1 tasol 

Wantok
Niuspepa Bilong Yumi Ol PNG Stret!

Namba 2143  Oktoba 8 - 14  , 2015      28 pes

The 
Catholic
Reporter

insait - 9,10,19,20

RIT NA SAVE: Harim, lukim, ritim na save long ol samting i kamap long kantri na wol i bikpela samting, olsem dis-
pela meri bilong ples Tamoi long Wapi LLG insait long Menyamya Distrik long Morobe provins i mekim. Charles
Iha i wok wantaim wanpela NGO, CARE International  (PNG), i bin stap long fil trip long kisim ripot long hevi bikpela
san i kamapim long ol rurel ples i kisim dispela poto. Poto: Charles Iha - CARE Intanesenel

Wantok niuspepa stap long bus ples
Menyamya...

Laipstail
Buk na DVD
i makim
kalsa 
bilong Lihir
- P14

Juffa laikim eksen
long SABL ripot

ORO Gavana Gary Juffa i tok gavman i mas tokaut
long wanem samting em bai mekim bihain long ripot
bilong Spesel Egrikalsa na Bisnis Lis (SABL) i
kamaut pinis. 

Wok painimaut i go insait long SABL i kamapim
wanpela ripot pinis long yia 2013. 

Gavana Juffa i tok gavman i bin yusim K15 milien long
kamapim dispela wok painimaut long sekim sapos SABL
i wok gut long larim ol papagraun i kisim gutpela samting
long dispela SABL.  

Tupela yia i go pinis na gavman i no mekim wanpela
eksen o kamapim wanpela stretpela toktok long wanem
samting em bai mekim long dispela ripot. 

“SABL ripot i kamaut pinis. Nau mi laik askim wanem
samting gavman bai mekim wantaim dispela ripot,”Mista
Juffa i tok. 

Em i mekim dispela singaut long dispela wik Tunde
long Pot Mosbi. 

Mista Juffa i tok em i laikim gavman long rausim olgeta
foren kampani husat i bin kisim SABL lis. 

“Ol kampani husat i kisim SABL i laik katim olgeta diwai
aninit long lis eria na salim diwai. Ol i giamanim ol
papagraun na gavman long kisim dispela lis,” em i tok. 

Em i tok ol foren kampani husat i bin kisim SABL i
bagarapim pinis sampela bus, graun na wara insait long
kantri. 

Gavana Juffa i tok planti ol papagraun i no bin save
long dispela SABL tasol sampela man long ol gavman
diptamen long Pot Mosbi i bin kamapim dispela pasin
korapsen. 

“Sampela ovasis kampani i bin kisim SABL long planim
wel pam na mekim ol egrikalsa wok. Ol bin katim diwai
na bagarapim bus, graun na wara tasol ol i no planim ol
dispela kaikai,” Mista Juffa i tok. 

Mista Juffa i tok planti ol Esian kampani husat i bin
kisim SABL i bin giamanim gavman, paulim ol papagraun
long ples na kisim graun nating. 

“Ol i katim diwai na salim diwai na kisim mani. Na ol i
no planim wanpela wel pam, kakao, kopra o sampela
kaikai kam aninit long egrikalsa,”Mista Juffa i tok. 

Gavana Juffa i laikim 
• gavman long rausim o kenselim olgeta SABL; 
• PNG Difens Fos long kisim olgeta masin bilong

katim diwai na bagarapim bus, graun na wara;
• gavman long salim dispela olgeta masin;
• kisim mani long dispela ol masin na givim olsem

kompensesen long ol papagraun;
• stopim o frisim olgeta aset na benk akaun bilong

SABL kampani; 
• na kotim olgeta kampani aninit long ol lo bilong

PNG. 

Angore papagraun tok tenkyu long Kandakasi 
OL papagraun bilong Angore
welhet aninit long PNG LNG Pro-
jek insait long Hela i tok tenkyu
long Nesenel Kot jas, Jastis Am-
beng Kandakasi, wantaim tim bi-
long en long mekim gutpela wok
painimaut  long glasim gut na
painimaut ol tru tru papagraun
stret long ol projek eria. 
Ol papagraun siaman bilong

tripela welhet long Angore i tok wok
painimaut o altanetiv disput reso-
lusen (ADR) we Jastis Kandakasi i
bin go pas long glasim gut na paini-
maut ol tru tru papagraun bilong
PNG LNG Projek eria i bin kamap
gut stret. 
Hari John Akipe (siaman bilong

Halapura klen),  Hari Elija Timba
(siaman bilong Imika klen), Tamule
Kulu (siaman bilong Perege), Tam-
biawi Tangilape (siaman bilong
Hulupari), Tinako  Mondo (siaman
bilong Ura) na Thomas Haguai
Arawi (tresera bilong Imika) i
makim maus bilong ol Angore
lenona na i tok tenkyu long Jastis
Kandakasi, Deputi Sif Mesistret
Mark Pupaka, midieta Craig Jones

wantaim ol loya, ILG rejistra wan-
taim tim bilong en, ol opisal bilong
Treseri Dipatmen, Nesenel Meping
Bireu, na Hela Provinsal Gavman. 
“Mipela makim maus bilong ol

pipel na tok bikpela tenkyu long

ADR tim long kam olgeta long pro-
jek eria na glasim ns sekim gut ol
tru tru papagraun stret,” ol i tok. 
Ol dispela siaman i mekim dis-

pela toktok long Pot Mosbi las wik
Fonde. 

Hari Akipe i tok taim LNG projek
i bin kikstat, planti man tru i bin gi-
aman na paulim gavman olsem ol i
tru tru papagraun. 
Dispela i bin mekim hat long gav-

man long givim sampela ol MoA

fan, sid kepital o bisnis divelopmen
gren (BDG) na IDG fan. 
“ADR i painimaut pinis ol tru tru

papagraun bilong Angore. I no
narapela papagraun i stap. Mipela i
tru tru papagraun bilong Angore we
ADR i luksave pinis,”Hari Timba i
tok. 
Mista Timba i tok ADR i paini-

maut pinis ol papa tru tru bilong ol
welhet na Angore manmeri i nau
redi tasol long skelim ol benefit we
LNG bai bringim i kam long ol pipel
long ples. 
“Mipela i laik kirapim ples na

helpim ol pipel. Nau mipela 5-pela
lenona lida i stap wantaim na redi
long wokbung wantaim,” Mista
Timba i tok. 
ADR wok painimaut i bin glasim

gt tru ol lenona klen na ol i paini-
maut pinis 47 lenona klen o papa-
graun grup. 
Ol Angore papagraun i nau redi

tasol long kisim K12 milien bisnis
divelopmen gren (BDG) o sid kepi-
tal long kirapim nupela bisnis. 
Dispela K12 milien bilong Angore

i stap long wanpela tras akaun long
Sentral Benk. 

Ol papa bilong Angore...Hari Akipe (sindaun long rait han), Hari Timba (sindaun namel) na ol arapela siaman bi-
long tripela welhet long Angore, Hela Provins. 

NOT Waghi distrik insait long Jiwaka Provins i
givim bek pinis akwital ripot bilong K10 milien Dis-
trik Sevises Impruvmen Program (DSIP) fan o
mani em i bin kisim long yia 2014. 
Lokol memba na Difens Minista Dokta Fabian

Pok wantaim ol distrik ilektoral opisa bilong en i
givim dispela ripot long Dipatmen ov Implemente-
sen na Rurel Divelopmen (DIRD) we ekting seke-
teri bilong DIRD Paul Sai’i i bin kisim dispela ripot
long Pot Mosbi. 
Taim Dokta Pok i givim dispela ripot, em i tokaut

long ol memba i mas givim ripot bilong pablik
mani ol i bin yusim.
Dokta Pok i tok ol wokman bilong DIRD tu i mas

go sekim ol dispela wok we ol memba i tok ol i
mekim wantaim pablik mani ol i yusim. 
“Mi amamas long tokim yu olsem K10 milien em

i bikpela mani. tenkyu long sapot bilong yu long
kirapim distrik. 
Dispela yia O’Neill-Dion gavman i givim nara-

pela K5 milien antap long dispela K10 milien ol i
bin givim long larim Not Wagi i senis na
kirap,”Dokta Pok i tok. 
“Dispela em i namba wan taim tru gavman i

givim mani i go stret long ol distrik long larim ol
pipel i kisim sevis na senisim kantri,” em i tok.
Dokta Pok i tok dispela K10 milien i go long  ol

ki distrik projek eria olsem helt, edukesen,
ikonomik ektiviti, rot na bris, na edministresen. 

Not Waghi 
givim pinis 2014 
akwital ripot 

Fainens Seketeri
kisim 4-pela moa yia
GAVMAN i amamas long wok seketri bilong
Fainens Dipatmen Dokta Ken Ngagan i
mekim na i makim em gen long skruim wok
i go mo 4-pela yia. 
Dis wik Tunde, ekting Gavana Jeneral

Theo Zurenuoc i sanim ol pepa long Gav-
man Haus long larim Dokta Ngagan i
kamap seketeri bilong Fainens Dipatmen. 
Ol femili memba, sinia opisa bilong

Fainens Dipatmen na ol poroman bilong
Dokta Ngagan i bin witensim dispela sain-
ing seremoni long Gavman Haus. 
Dokta Ngagan i amamas na tok tenkyu

long gavman long bilip long wok em i
mekim. 
“Mipela i bin mekim planti gutpela samt-

ing long senisim pasin bilong wok pablik
sevis. Mi kisim strong long mekim ol gutpela
wok long larim pablik sevis system i wok gut
na yumi olgeta bai kisim gutpela samting
long en,”Dokta Ngagan i tok. 
Dipatmen ov Pesenel Menesmen seke-

teri John Kali i tok em i amamas long gav-
man i makim gen Dokta Ngagan i kamap
seketeri.
“Mitupela bai lukautim tupela nambawan

samting bilong dispela kantri – man na
mani. Mi lukautim hiumen risos na wokman
bilong gavman na em bai lukautim fainensel
risos o mani bilong gavman. Mi amamas
long wok wantim em,” Mista Kali i tok. 

LIKLIK SAPEL NAMEL LONG OL BIKPELA RISOT HOTEL:
I gutpela long lukim olsem namel long ol bikpela turis hotel narisot, dispela nais-

pela liklik sapel o haus lotu i sanap i stap.
Long raun bilong ol nius manmeri bilong PNG husat i bin raun i go long Pasifik

Tuna Forum long Nadi, Fiji, Wantok ripota i bin lukim na kisim poto bilong dispela
naispela liklik sapel namel long ol Wydham risot na hotel  i sanap long nambis bi-
long Denarau Ailan pot bilong ol bikpela hotel/risot grup olsem Sofitel, Westin na
Sheraton.
I luk olsem maski pipel i bisi long malolo gut na painim amamas na stap isi taim,

i gat taim long tingim Bikpela husat i namba wan na i bosim laip, stap na dai bi-
long yumi wan wan.

Poto na stori: Veronica Hatutasi

BENK ov Papua Niugini
(BPNG) o Sentral Benk i gat
royelti mani tasol bilong ol
papagraun long PNG LNG
Projek.  
Gavana Loi Bakani i tok

BPNG i holim K108 milien
tasol long wanpela tras akaun
tasol. Dispela mani em i royelti
mani bilong ol papagraun bi-
long PNG LNG Project. 
Mista Bakani i tok Sentral

Benk i no holim ol arapela
mani bilong LNG Projek.
Planti manmeri i ting LNG
mani gavman i kisim taim
ExxonMobil i salim LNG i stap
wantaim Sentral Benk. 

Tasol Mista Bankani i tok
BPNG i no holim sampela
moa mani bilong PNG LNG.
Mani benk i holim long wan-
pela tras akaun em i K108
tasol bilong  lenona royelti. 
Dispela em i mani bilong ol

papagraun i long ol LNG Pro-
jek eria insait long Hides, Juha
na Angore 
“Ol mani we benk i holim i

stap long en em K108 milien
royelti mani bilong ol papa-
graun,”em i tok. 
ExxonMobil i bin tok ol i wok

long peim royelti mani bilong
ol papagraun i go insait long

wanpela tras akaun long
BPNG. 
Mani bilong ol papagraun i

wok long i go insait long dis-
pela tras akaun las yia yet
taim PNG LNG i bin salim
namba wan LNG bilong PNG
i go long Taiwan, Saina na
Siapan. 
Praim Minista Peter O’Neill

na Fainens Minista James
Marape i tok olgeta royelti
mani bilong ol papagraun i
stap insait long dispela sentral
benk tras akaun. 
Dispela i mekim toktok bi-

long Praim Minista, Fainens

Minista, ExxonMobil na BPNG
i kamap wanpela tasol. 
“Ol papagraun bai kisim

royelti mani bilong ol taim gav-
man i glasim gut, sekim  na
painimaut tru tru papagraun
stret bilong ol projek
eria,”Mista O’Neill i tok. 
Gavman i bin kamapim

wanpela wok painimaut ol i
kolim klen veting proses
(CVP). Dipatmen ov Petrolium
na Enesi (DPE) i bin go pas
long CVP, we ol i bin yusim
dispela long glasim gut na
painimaut ol tru tru papagraun
stret. 

BPNG gat LNG royelti mani tasol

Bipo menesing dairekta bilong ExxonMobil PNG Peter Gra-
ham (lephan) na PNG LNG Projek Eksekyutiv Decie Autin i
kisim Praim Minista Peter O’Neill wantaim Hela Gavana An-
derson Agiru na Petrolium na Enesi Minista Nixon Duban i go
long LNG plent sait long komisinim LNG Projek las yia.  

Lukaut long 
Angore ‘konman’
OL tru tru papagraun bilong Angore ges fil long Hela insait
long PNG LNG Projek i givim wanpela tok lukaut long ol man-
meri long kisim was na lukaut long ol ‘konman’na ‘pepa
lenona’. 
Siaman bilong Halapura klen Hari John Akipe i givim dis-

pela tok lukaut las wik Fonde bikos sampela ol man husat i
no tru tru papagraun long Angore LNG Projek eria i wok long
giamanim ol manmeri olsem tru ol i tru tru papagraun na i
wok long kisim mani, haus, kar na meri long dinau.  
Hari Akipe, husat i siaman bilong Halapura klen, i tok planti

ol man Angore i wok long giamanim ol manmeri long Pot
Mosbi, Lae, Goroka, Enga, Hagen, Jiwaka, Goroka na long
Tari olsem ol i tr tru papagraun bilong 3-pela welhet i stap
long Angore. 
5-pela papagraun siaman i bin joinim Mista Akipe taim ol i

mekim dispela toktok las wik long Pot Mosbi. 
Ol dispela papagraun i bin givim tokaut long ol manameri

husat i save givim sevis long ol arapela man husat i save
kolim ol yet papagraun taim tru tru long ples ol i no papa-
graun stret. 
“Ol sevis provaida i mas kisim was. Gavman i luksave pinis

long mipela aninit long ADR proses olsem mipela i tru tru pa-
pagraun bilong Angore ges projek. Sapos arapela man i kam
na konim yupela, plis noken harim toktok bilong ol,”Mista
Akipe i tok. 
Mista Akipe i tok dispela kain pasin bilong konim ol arapela

manmeri i noken kamap long Angore. 
“Mipela i papagraun tru tru bilong Angore. Tasol ol konman

na pepa lenona i wok long stilim mani bilong ol pipel i stap.
Dispela kain pasin i mas stop,” em i tok. 
Sapos sampela konman i bin yusim nem bilong Angore pa-

pagraun na kisim dinau mani o dinau meri, grup bilong Mista
Akipe i tok lenona grup bilong en bai no inap bekim dispela
dinau. 

Serim Wantok
niuspepa...

Tupela plesman bilong bus ples long Menyamya i serim
na ritim Wantok niuspepa. Poto i soim tru Wantok nius-
pepa i go long bik bus ples hia long Papua Niugini.
Poto: Charles Iha - Care Intanesenel.

Level bilong wara i go
daun – Sirinumu long 
Pot Mosbi
Ol pipel i stap long Pot Mosbi i mas yusim

wara gut long wanem wara level long Sir-
inumu Dem we i save givim wara long siti,
i go daun olgeta.
Wara sevis kampani, Eda Ranu, PNG

Pawa Limitet na Nesenel Weta Sevis i
givim strongpela tok lukaut long ol pipel
long yusim wara gut.
PNG Pawa Limitet bai daunim level bi-

long pawa long siti bikos i no gat inap wara
long kamapim pawa.

Ol yangpela man klinim
taun – Popondeta
NOTEN provins i save gat nem nogut

long ol kain kain pasin nogut i kamap gut
nau wantaim hatwok bilong sampela ol
yangpela man.
Dispela provins em wanpela bilong ol las

provins we i no save divelop na i no save
gat tingting long resis wantaim ol narapela
provins.
Tasol, dispela i senis nau we i kamap klia

long taun i klin long 6-pela mun i go pinis.
Planti i lukim dispela Eben Yut Faunde-

sen i ting olsem em i no inap stap longpela
taim tasol ol dispela mangi i go het long
mekim ol gutpela wok long taun. Ol i katim
ol longpela gras, bus na ol i wasim ol grafiti
na buai spet insait long taun.

Ol fama i wari long 
eplikesen bilong ol – 
Bogenvil
WANPELA rais fama long Buka i wari

long eplikesen em i salim i go long Nesenel
Divelopmen Benk (NDB) long kisim dinau
mani.
Dispela fama i tok em i aplai long kisim

dinau long sapotim rais prodaksen na em i
baim olgeta fi ol i sasim bipo long ol i kisim
lon.
Em i baim ikwiti fi olsem K4600 long kisim

K15, 000. Tasol, em i wet yet na i go olsem
4-pela mun nau. 

EU i helpim ol pipel 
i kisim bagarap 
YUROPIEN Yunien (EU) i helpim long

kisim ol kaikai na ol samting i go long ol
pipel i kisim bagarap long Papua Niugini
(PNG). 
Bihain long dispela strongpela san i

bagarap Pasifik rijon, Yuropian Komisin i
helpim wantaim mani mak olsem K365, 400
long helpim ol pipel i kisim bikpela bagarap.
Ol EU i sapotim Red Cross long karim aut

ol samting ol i nidim long helpim ol pipel
wantaim wara kontena na ol samting bai i
banisim ol long painim sik long taim bilong
strongpela san.

Riviu bilong dispela wik...

Digicel nau i gat nupela wei bi-
long voismeil sistem long
senisim olpela na dispela em
bilong givim gutpela sevis long
ol pipel. 
KHATTAR Fehmi, Konsiuma

Bisnis Dairekta bilong Digicel i
tok, dispela em i kamap long
tingting bilong Digicel long
putim PNG Maket i kamap
wankain olsem ol intenesenel
standet i stap pinis, long
kamapim gutpela sevis.
Stat long Sarere 12 Sep-

temba, ol pipel bai i no moa
harim wanpela toktok i kam
pas long tok save long wanem
kain sas bai ol i kisim long
yusim voismeil sevis long taim
ol i ringim wanpela namba we
papa bilong fon i no stap long
bekim.  
Long kisim ples bilong toktok

we i save kam olsem, “Bai yu
kisim sas long kol bilong yu bi-
hain long dispela nois,”  nau
bai nois bilong dailim kol bai i
go 15 o 20 seken bihainim

wanpela ‘bip nois’ long tok
save long kastoma olsem em i
ken lusim tok save hariap tasol
long fon taim man long nara-
pela sait i no kisim fon, o
stopim kol bipo long ol bai
sasim em long dispela kol.
Ol bai sasim konsiuma

sapos em i holim yet telepon
bihain long ‘bip nois’ i kamap.
Wanpela hap wok bilong Digi-
cel long helpim ol kastoma
beis bilong em long redim ol
ekstra kastoma ke woklain bai

stap redi long helpim ol husat i
laik ektivetim o diektivetim dis-
pela  voismeil sevis we ol kon-
siuma yet bai makim long taim
ol i ringim ‘123’. 
Tok save bilong dispela i bin

kamap gen long stat bilong
dispela yia long kamap wan-
pela hap bilong Digicel wok i
go bikpela long kisim ol rurel
ples na long givim gutpela
sevis long ol namba bilong
kastoma we i wok long go
antap yet. 

Voismeil bilong Digicel i senis pinis

Ol kaunsil memba bilong NVS i tok promis 

Esther Bralyn Wani i raitim

OL Kaunsil Memba bilong Ne-
senel Volantia Sevis (NVS) i
bin tok promis long Baibel long
ai bilong Mejistret Daro-Kevau
Frank bihain long ol i bin
makim ol long 12-pela mun i
go pinis. 
Ol nupela kaunsil memba

em Siaman Bernard Maladina
i makim ol bisnis sekta na
Deputi Siaman, David Wissink
i makim maining sekta.
Mista Maladina i tok wok bi-

long Nesenel Volantia Sevis
(NVS) i impoten long strongim
na karim ol wok i go het. 
Em i amamas long ol man

na meri i bin hatwok long

kamapim dispela ogenaisesen
olsem leit Bernard Narokobi
husat i statim dispela ogenais-
esen long 1990, Jastis Timothy
Hinchliffe na Dame Carol Kidu
long mekim planti wok long
bildim dispela ogenaisesen.
Mista Maladina i tok NSV i

mekim planti wok long kantri
long edukesen, helt, komyuniti

divelopmen na planti moa wok.
Em i tok em i impoten long

dispela ogenaisesen i mas gat
pasin bilong yusim mani gut na
klia na tokaut long wanem rot
ol i yusim ol pablik mani.
NVS i gat plen long muvim

opis bilong en i go long Lae
long wanem em i senta ples bi-
long olgeta pipel long Hailans
na nambis.

Nupela Siaman bilong NVS, Bernard Maladina i toktok long taim bilong mekim promis.

Ol Wod 10-pela lapun
manmeri kisim ol saket

Ahimsa Kibikibi I raitim

Ol wokman bilong ofis blong Gavana blong Niu
Ailan i bin go na givim out ol saket long samting
olsem 40 ol lapun man na meri long Lelet
Plateau las wik. 
Lelet Plateau i stap insait long bik bus blong

Niu Ailan na i save kamapim planti kaikai blong
salim long ol maket na tu i saplaim tupla mess
blong mine long Simberi na tu long Lihir. Ples i
kol na planti kain kaikai i grow gut.
Ol displa saket (jackets) em blong ples i kol

na Gavana i givim olsem presen blong ol lapun
husat em i luksave long hat wok blong ol insait
long displa 40 yias PNG i bin kisim Independ-
ence blong em. 
Dispela tim i givim aut ol saket insait long 4

pla ples insait long Lelet we em i mekim up Wod
10 blong Sentral Niu Ailan LLG. Tim tu i bin gat
taim long toktok wantaim ol pipol long ol pro-
gram blong Gavament olsem old age na dis-
able pension, sola distribusen, ruf ovahet na
swet ekuti. Displa ol programs em bilong Gav-
man blong Sir Julius Chan na pipol long ples i
bin laik save long taim gavman bai raun long ol
programs. 
Tim i lukluk tu long ol ples ol i makim long gat

ol komyuniti hol na ol narapla samting olsem
klasrum, we gavman i mekim komitment long
sanapim. 

Polis i mas mekim 
wok bilong ol

“Mi salim dispela tok
save i go long olgeta
memba bilong Royal
Papua Niugini Konstab-
ulari (RPNGC) long no
ken stap wansait long ol
sivil keis long kantri,”
Polis Komisina Gary
Baki i tok.
Mista Baki i tok dis-

pela tok save bilong em
i kamap bihain long
planti keis i kamap we
ol wok bilong Konstab-
ulari i no stap namel
long wok bilong en taim
ol memba bilong
RPNGC i kisim sait bi-
long wanpela pati na i
egensim ol yet.
Em i kamap planti

taim we wanpela
memba bilong pablik i

gat dinau mani long
narapela i tokim polis
long kalabusim em inap
em i bekim dinau mani.
Dispela em i egensim
lo. Olgeta memba bi-
long pablik i mas go
long kot na kisim tok
orait long kot bipo ol i
kisim polis.
Long bipo, ol pablik

sevan i save yusim
polis long fosim ol yet i
go insait long opis o
long stap yet long opis.
Bihain long dispela tok
save, Mista Baki i givim
daireksen olsem no gat
wanpela memba bilong
polis i mas stap insait
long dispela kain hevi.
Husat i mekim olsem
bai i kisim bikpela hevi.

“Mi laik tok save long
ol pablik sevan long
kamap risponsibel.
Long makim nupela
wokman, no gat wan-
pela i mas fosim em yet
i go insait long opis o
stap yet long opis. 
Dispela em wok bi-

long atoriti tasol sapos
ol i no klia, ol i ken kisim
go long kot,” Mista Baki
i tok.
Em i tok namba wan

wok bilong RPNGC em
long lukautim laip na
propeti. 
Em i tok ol polis i save

mekim bikpela wok long
jastis na karim aut lo
sistem na ol i no ken
pret long mekim wok bi-
long ol.

“I kam long Pacific International Hospital Port Moresby”

World Sight Day (WSD) is a global
event observed every year in October
to raise awareness on curable blind-
ness and vision impairment.

Why are eye tests important?
Regular eye tests are very important

because your eyes don’t always show
early signs when something is wrong. A
sight test is therefore a vital health check
that can show early signs of a blinding
eye conditions before you experience
any symptoms – many of which can be
treated if found early to save vision be-
fore its too late. Adults need an eye test
every two years. 

What will your eye test show?
A vision test will show if you need to:

Get glasses for the first time
Change your current glasses
If Some health conditions are affecting

your eyes and need treatment, such as:
Cataract
Diabetes
Injury
Glaucoma
Infections

Who provides eye care in a hospital?
Ophthalmologists and optometrists di-

agnose and treat eye conditions at PIH,
including many that are rare or complex.
They offer a full range of eye care, from
routine eye exams to surgery. They have
special expertise in cataracts, glau-
coma, macular degeneration, cornea
transplant, cancer of the eye, and dis-
eases of the eyelids, the retina, the in-
side of the eye (vitreous), and the nerves
related to the eye.

Who is an Optometrist?
An Optometrist is a medical practi-

tioner who provides primary eye and vi-
sion care, performs eye examinations to
detect vision problems, and prescribes

corrective lenses to correct those prob-
lems. When an optometrist detects eye
disease, the patient may be referred in-
stead to an ophthalmologist, a physician
who specializes in evaluating and treat-
ing diseases of the eye.

Who is an Ophthalmologist?
An ophthalmologist is a specialist eye

doctor who concentrates on the medical
and surgical care of the eyes and visual
system and in the prevention of eye dis-
ease and injury. An ophthalmologist is a
specialist who is qualified by lengthy
medical education, training and experi-
ence to diagnose, treat and manage all
eye and visual systems and is licensed
by a state regulatory board to practice
medicine and surgery. An ophthalmolo-
gist is a medically trained specialist who
can deliver total eye care: primary, sec-
ondary and tertiary (i.e., vision services,
contact lenses, eye examinations, med-
ical eye care and surgical eye care), di-
agnose general diseases of the body
and treat ocular manifestations of sys-
temic diseases.

When should you see an Eye doctor?
Everybody, whether young or old

should see an eye doctor at least once
a year, more so if you are:
You have diabetes or high blood pres-

sure
You are 40 and above and have diffi-

culty reading up-close
If your child needs glasses or has a

squint
If you sustain injury to or around your

eye

4. What are the common symptoms
requiring eye examination?

n Recurrent burning or itching sensa-
tion in eyes

n Problem in focusing while reading or
seeing 

n Blurring or clouding of vision
n Persistent pain, redness or watery

eyes
n Floaters or flashes of light seen 
n If you haven’t had an eye exam in

the past two years 

n If you have diabetes or hyperten-
sion

What is 20/20 or 6/6 vision?
20/20 vision is a term used to express

normal vision (the clarity or sharpness of
vision) measured at a distance of 20
feet. If you have 20/20 vision, you can
see clearly at 20 feet what should nor-
mally be seen at that distance. At Eye
Care stores we have computerized vi-
sion testing.
PIH offers the most comprehensive

eye care services in PNG. The multidis-
ciplinary expertise and managed care
protocols implemented ensure care of
not just primary disorders of the eye but
also eye problems related to other dis-
eases like diabetes, thyroid disorders,
autoimmune conditions, stroke etc.

Key Services
Comprehensive ophthalmic ( eye) ex-

amination
Optical screening and refractions for

correcting vision disturbances by dis-
pensing prescription glasses
Contact lenses Service
Eye photography and angiogram for

diagnosing retinal problems and Dia-
betes Eye screening.
Eye Surgeries :
Cataract surgery
Pterygium ( growth in the eye) surgery
Retinal surgery for retinal detachment

Low vision and visual rehabilitation

This World Sight Day Free Vision
Check at all our Eye Care plus stores
and Free Cataract and Diabetes eye
check at PIH Eye Clinic!!!

VALID TILL 31ST October 2015.
PIH Eye Clinic at 3-Mile: Monday-Fri-

day 2-5pm, call 79988000.
EYE CARE VISION CITY: All days of

the week, 10am-7pm, call 71002874.

World Sight Day Today

WORLD HEART DAY, 29 SEPTEMBER 2015
"GOOD ONLY UNTIL OCTOBER 15!"

Free Eye Checks at PIH & at Eye care branches in Vision City, Eaterfront and Steamships
Downt Town POM.

Eksem plen i redi
“OL eksem o tes bilong ol
Gret 8, 10 na 12 sumatin i
redi gut long dispela yia,”
Ekting Seketeri bilong
Edukesen, Dokta Uke Kom-
bra i tok.
I gat 59,200 sumatin i skul

long 256 skul long kantri bai
sindaun long gret 10 Setifiket
Eksem long Oktoba 12 inap
long 16.
I no olsem ol narapela yia i

go pinis we eksem i save
winim tupela wik, dispela yia
bai i kisim wanpela wik tasol.
Samting olsem 23, 200

sumatin long 146 sekenderi
skul bai sindaun long Haia
Skul Setifiket Eksem long Ok-
toba 19 inap 30.
Tasol, eksem bilong ol gret

12 bai kisim tupela wik long
pinis i no olsem eksem bilong
ol Gret 10.
Samting olsem 120, 000

gret 8 sumatin long 2663 skul
bai sindaun long Setifiket

Besik Edukesen Eksem
(COBE) long Novemba 2 inap
5.
Ol i salim aut ol Gret 10

eksem pepa i go aut long ol
provins.
Olgeta provinsal edukesen

edvaisa na provinsal eksemi-
nesen supavaisa i mas
mekim save olsem olgeta
eksem pepa i stap gut bihain
long ol i salim go aut long ol
skul long neks wik.
Dokta Kombra i askim ol

pipel long helpim bai eksem i
ken go aut gut na ripot sapos
sampela asua i kamap long
skul edministresen, provinsal
na nesenel atoriti o polis.
Edukesen Dipatmen i gat

plen long daunim pasin bilong
stil long eksem long ol skul. 
Dokta Kombra i tok save

olsem ansa pepa bilong ol
eksem kwesten i save stap
long ol senta bilong makim
pepa bihain long eksem i
pinis.

Em i askim ol skul long tok
tru na karim aut ol wok bilong
ol long taim bilong nesenel
eksem.
Long wankain taim, Dokta

Kombra i tok olgeta tisa i gat
wok long ripot na holim ol
kain kain rot bilong stil long
eksem.
Em i tok moa olsem ol

sumatin i mas save olsem
taim ol i stil, ol i stil long ol yet
na baihain taim bai ol i painim
hat tru long ol bikpela insti-
tusen.
“Lo bilong eksem i klia

stret, husat sumatin i stil long
eksem bai i no inap kisim seti-
fiket. Wankain bai kamap
long wanem skul i stil bai ol-
geta sumatin i no inap kisim
setifiket,” Dokta Kombra i tok.
Em i tok ol sumatin i no ken

stil na bihain bai ol i kamap
gutpela man o meri long
kantri na mekim ol gutpela
samting.

Raikos Sekenderi Skul i
redi long bikpela senis

RAIKOS Sekenderi Skul
long Madang provins bai i
kamap gut gen na ol
bagarap infrastraksa bai
kamap gutpela bilong ol
sumatin long skul.
Sentral Saplai na Tenda

Bot (CSTB) i givim kontrak
long Mack Kontrek long ol-
geta rihabilesen program
na bai holim 1000 moa
sumatin long gret 9 inap
gret 12.
Mani bilong dispela

bikela K9.9 milien projek i
kam long ol distrik sevis im-
pruvmen program (DSIP)
na ol provinsel sevis impru-
vmen program (PSIP) long
bikpela rihabilesen pro-
gram.
Taim skul i bin stat long

1980, dispela skul i bin
kamapim sampela ol
bikpela lida na bikman long
Raikos tasol skul i no bin
senis na ol infrastraksa i bin
bagarap longpela taim. Dis-
pela i mekim ol sumatin i no
go long skul na planti i
lusim dispela skul na go
long ol narapela skul long
provins.
Long taim bilong tokaut

long dispela rihabilesen
projek, lokal memba James
Gau i salensim ol komyuniti
na ol viles long kamap
papa bilong dispela projek.
Gau i tok edukesen i im-

poten long laip na bai
kamapim wanpela gutpela
hap bilong lainim samting
we ol sumatin i ken resis
long ikonomi sait.
Em i tok Raikos Distrik

Divelopmen Atoriti (DDA) i
givim kontrak long ol lokal
kontrakta we ol i ken karim
gut ol sevis long taim na tu
long larim mani long raun
insait long kantri.
Long wankain taim, Men-

esing Dairekta bilong Mack
Kontrekta, Mack Lawai, i
tokim ol pipel olsem ol kon-
trak i go long ol ovasis kon-
trakta i no bin givim bikpela
taim long pinisim ol projek
na ol i save karim mani na
lusim ol projek na go.
“Em i impoten olsem ol

lida na ol stekholda i mas
givim kontrak long ol lokal
kontrakta long wanem em
bai givim gutpela sevis long
ol komyuniti bilong yumi na
fainens o raun bilong mani

i ken stap insait long
kantri,” Mista Lawai i tok.
Long wankain taim Mista

Gau i tok moa olsem dis-
pela senis bai grisim ol tisa
long Madang na ol nara-
pela provins long givim
save bilong ol long ol
sumatin husat bai kamap
lida bilong bihain.
“Mi laik inves long ol

human risos divelopmen
long wanem bihain, bai
yumi gat planti skul man na
meri long Raikos distrik
husat bai mekim bikpela
senis taim ol i pinisim skul. 
Na tu planti pipel long

komyuniti i ken save long rit
na rait na ol viles i ken save
long yusim man na go het
long divelopim kantri,”
Mista Gau i tok.
Em i givim wanpela kar

long K100, 000 ol i baim
aninit long DSIP mani i go
long ol sumatin olsem in-
dipendens presen, wan-
pela trakta long Raikos DPI
dipatmen na wanpela Toy-
ota len krusa long Raikos
polis long stopim ol trabel
long distrik.

Nupela domitori bilong skul
MAUN Daimon Adventis
Sekenderi skul i opim tu-
pela nupela dabol domitori
bilong ol meri sumatin long
slip.
Dispela nupela domitori

bilong ol sumatin meri ol i
givim nupela nem bilong
em olsem Kemo Hol bilong
Residens long Sande, 4
Oktoba.
Dispela domitori i op long

rait taim long eksem wik bi-
long ol gret 10 na gret 12
husat bai sindaun long ne-
senel eksem bilong ol.
Prinsipel bilong skul,

Martin Seve, i tok nau yet

bai ol sumatin long gret 10
na 12 i ken yusim ol dispela
domitori long redi long
bikpela de bilong ol.
Mista Seve i tok olsem ol

sumatin i ken muv go insait
long nupela domitori long
wiken long wanem ol
sumatin i save slip long
haus na go long skul i no
inap slip autsait moa na
distebim ol stadi bilong ol
long wanem eksem bilong
ol i kamap klostu nau. 
Dispela bilding i kostim

K1.6 milien long wan wan
bilding we mani i kam long
SDA Sentral Papua Kon-

prens aninit long Edmin-
istresen seksen.
Dispela divelopmen i

givim narapela 180 spes bi-
long ol man na meri
sumatin na tu i gat ol tenk
na wanpela wel bilong
wara tu. Dispela bai gat
bikpela wok long taim i no
gat ren.
Long wankain taim, Opo-

sisen Lida Don Polye, i
tokim ol sumatin long di-
velopim pasin bilong ol.
Mista Polye i tok long di-

velopim pasin bilong ol
pikinini long gutpela rot em
stat bilong gutpela bilong
kantri long bihain taim.

ExxonMobil i sapotim 
Buk bilong Pikinini

EXXONMobil PNG
(EMPNG) i sapotim
Buk bilong Pikinini
(BbP) Laibri long Pot
Mosbi wantaim K69,
000 long helpim
edukesen long
Papua Niugini
(PNG).
Dispela wok bung

long namba 5 yia bi-
long en, i bin helpim
rit program bilong ol
liklik pikinini bilong
BbP long makim ol
pikinini i no gat sans
long edukesen.
Ekseketiv Opisa

bilong BbP, Lucinda

Kisip, i tok dispela
patnasip na sapot i
bin mekim bikpela
wok long helpim BbP
long rit na litresi pro-
gram na mekim
bikpela ol wok long
ol narapela senta.
“ExxonMobil PNG

i bin wanpela gut-
pela patna bilong
BbP long 2011,
mipela i amamas
long wok bung wan-
taim ol na tok
welkam long sapot
bilong ol long bihain
tu,” Mis Kisip i tok.
Long wankain

taim, Menesing
Dairekta bilong
EMPNG, Andrew
Barry, i tok mak bi-
long rit na save bi-
long ol pikinini em i
impoten long eduke-
sen divelopmen bi-
long ol long bihain
taim.
“Lainim long ritim

wanpela buk em i
bikpela rot long opim
tingting bilong ol
yangpela pikinini
long wanpela wol i
gat planti sans. Dis-
pela laibri i save
givim ol pikinini ol
akedemik samting ol

i nidim long helpim ol
long gutpela sindaun
long laip,” Mista
Barry i tok.
EMPNG i givim

moa mani olsem
K400, 000 na moa
olsem 700 volantia
aua long mekim
gaden, pent, na stre-
tim ol buk.
Dispela Koki laibri

i gat 80 inap 100
sumatin long olgeta
de na ol i save gat ol
litresi klas, homwok
taim skul i pinis na ol
taim bilong rit we 6-
pela woklain i save
skulim ol.

Komyuniti Invesmen Edvaisa bilong ExxonMobil PNG, Valentina Kaman wantaim meri save
wok long laibri bilong Buk bilong Pikinini Laibri na ol pikinini.

Oposisen Lida, Don Polye wantaim ol bikman bilong SDA Sentral Papua i katim ribon bi-
long nupela domitori.

Ol main wok lain bilong Ramu NiCo long KBK traim yoga
OL WOKMAN meri bilong Ramu
NiCo (MCC) Kurumbukari Main
long sampela taim i go pinis i bin
traim wokim yoga eksesais.
Yoga em wanpela kain gutpela

eksesais long stretim bodi na tingt-
ing long sait long helt na tu,  givim
malolo na gutpela tingting long
redim bodi long kamapim gutpela
samting.
Helt, Sefti na Envairomen (HSE)

dipatmen i go pas long redim dis-
pela yoga eksesais i bin kisim wan-
pela MRA opisa, Joseph Umare, i
go long KBK Main long kisim dis-
pela yoga eksesais.
Ol PNG na Saina wok lain bilong

main long KBK Main bilong Ramu
NiCo i amamas long wokim yoga
long dispela taim. Ol i wokim yoga
arere long haus-slip bilong ol long
pilai graun klostu long mes o ples-
kaikai.
Mr Umare i tok yoga em wanpela

gutpela eksesais bilong bodi na tu
tingting na em i ken helpim ol wok-
man meri long kisim gutpela tingt-

ing tai mol i eksesais na stretim helt
blong bodi na tingting wantaim.
Ol wokman meri bilong Ramu

NiCo long KBK Main i amamas
long traim ol eksesais wantaim
wanpela musik i pilai long bek-
graun na ol i wokim eksesais.
Liklik lain i stat long wokim yoga

long dispela taim i go, tasol bihain
moa i soim intares na i go joinim
long wokim yoga.
Wanpela wokman blong Ramu

NiCo,Shi Yifang i tok em i pilim nais
tru taim em i wokim yoga bikos em
i tok ol eksesais i mekim bodi bi-

long em i filim slek na fri na ol wok
presa em i gat i no moa pas long
bodi bilong em. 
Yoga em wanpela kain fisikol,

mentol na spiritual eksesais we i
stat pastaim long India na long
tude planti kantri long wok i save

wokim yoga.
PNG Sif Inspekta bilong Mains,

Mohan Singh i bin promotim yoga
tu long Madang long namba faiv
Nesenel Maining Imejensi Rispons
Salens we i bin kamap long Ogas
22 i go 25.

Ol Ramu NiCo KBK Man wok lain i traim yoga eksesais.

Kolget Pamoliv makim
Oktoba long sapotim
Kensa Faundesen
KOLGET Pamoliv i laik
sapotim Kensa Faun-
desen PNG gen long
pait bilong daunim ol sik
kensa long kantri. 
Patnasip bilong Kol-

get Pamoliv (PNG) Ltd
wantaim CFPNG i bin
stat yet long 2009 na ol-
geta yia em i wok long
go strong moa yet. Pat-
nasip bilong tupela oge-
naisesen i karamapim
sapot bilong CP(PNG)
long ol provinsal pro-
gram bilong CFPNG na
long wanpela mun long
wanpela yia ol i makim
bilong tingim ol kensa
we i save kamap long ol
meri. 
Kolget Pamoliv bai

donetim 5 toea i go long
CFPNG taim ol kas-

toma i baim wanpela
Pamoliv Pesenal Ke
prodak long ol stua in-
sait long mun Oktoba. 
Kolget Pamoliv

(PNG) Ltd na Kensa
Faundesen PNG i bilip
strong olsem sapos ol
kain awenes program i
kamap gut em bai
strongim faundesen
long wok bilong em i go
het yet long kirapim
tingting bilong olgeta
pipel na long skulim ol-
geta long wanem rot bi-
long banisim ol famili
bilong ol long ol i no ken
kisim sik kensa. 
Long taim ol i bin

holim wanpela bung bi-
long tokaut long stat bi-
long dispela program
las wik, Dadi Toka Jr,

CEO bilong CFPNG i
givim spesel tok tenkyu
i go long Mista John
Wood, Jeneral Menesa
bilong Kolget Pamoliv
long ol strongpela wok
ol i mekim long sapotim
wok bilong Kensa
Faundesen PNG. 
Em i mekim luksave

tu long ges spika, Car-
oline Henao, em i wan-
pela meri husat i winim
sik sevikel kensa na tu
em i wanpela Bod
Memba bilong CFPNG,
long tokaut long stori bi-
long em we bai givim
strong long ol narapela
meri long ol i mas
painim helpim hariap
pastaim long sik bai
winim ol.

Caroline Henao – Bod Memba CFPNG na meri i winim pinis sik kensa, (namel) John Wood, Jeneral Menesa
bilong Kolget Pamoliv na Dadi Toka Jr, CEO of CFPNG. Poto: CFPNG

EXXONMOBIL stretim Para helt klinik long Hides eria
OL pipel bilong Para,
Tokaju na Hides eria
long Hela Provins nau
bai lukim gutpela senis
i kamap long Para Helt
Klinik wantaim helpim
bilong  ExxonMobil
PNG (EMPNG), kam-
pani we i papa long
PNG LNG Project.
Wok bilong stretim

klinik i karamapim gut-
pela lait sistem bilong ol
dokta na nes i ken
lukim ol sikman na meri
long nait taim na long
kisim gutpela wara i go
insait long ples bilong ol
mama i karim pikinini.
Dispela infrastaksa

sapot projek em i
kamap long stretim tu-
pela kain hevi we i

pasim rot bilong wok bi-
long klinik. Nau bai em
i helpim ol wokman na
meri long givim namba
wan sevis long ol lokal
komyuniti. 
Wok bilong stretim

klinik em ol i bin givim i
go long komyuniti long
las wik.
Lokal Lida na Klinik

Bot Siaman, Martin
Tindipu i amamas long
dispela wok i kamap na
i tok tenyu long
EMPNG long taim ol i
bin givim bek dispela
klinik long komyuniti. 
“EMPNG i bringim lait

long hap bilong Hides
long nem bilong ol pipel
bilong mipela, na
mipela i laik tok tenkyu

long EMPNG menes-
men long stretim klinik
na ol narapela gutpela
projek long Hides eria,”
Mista Tindipu i tok.
EMPNG Apstrim Lo-

jistik Supevaisa Jimmy
Marrs i go pas long
givim klinik long Para i
go long pipel na em i
tenkim ol long ol i save
wok klostu wantaim
EMPNG.
“Em i gutpela long

yumi mas kamapim
pasin poroman na
holim yet dispela pasin
long yumi ken sapot na
wok bung olsem ol
patna,” Mista Marrs i
tok.
Para Helt Klinik em i

stap aninit long Evanje-

likal Sios bilong Papua
Niugini (ECPNG) Helt
Sevis Divisen na em i
bin stap lukautim ol
pipel bilong Hides, Para
na Laite inap long planti
yia pastaim long PNG
LNG Projek i kam in-
sait.
EMPNG i wok wan-

taim ol gavman ejensi
na ol NGO long sapo-
tim wok bilong helt pro-
gram insait long PNG
long stopim na sekim
na givim marasin na
helpim long planti lain
pipel bilong PNG long
daunim ol kain salens
olsem malaria, tubeku-
losis na mama na
pikinini i save painim
sik na dai.Para Helt Klinik – Hides 

OL manmeri bilong nau i kros planti taim long sios
i no save pilim na luksave long nid na rait long yusim
ol isi we long kontrasepsen. Sios tu i gat kwesten o
askim olsem wanem? Ol manmeri bilong nau, ol i
luksave tru long mining bilong seks o ol i laik ama-
masim skin nating tasol? Yumi gat musik, piksa, dri-
man, ol buk, i save tok na kirapim laik i go long
amamas long seks.  Seks i givim manmeri amamas
tru. Seks i givim mi trupela amamas na i save givim
amamas tru long meri mi save yusim tu o mi yusim
em long amamas pasin bilong mi yet tasol? 
Yumi mas tingting moa yet. Husat i givim yumi seks

na amamas long seks?
Wanem as o as tingting tru i sut i go long  seks?
Wanem samting long seks i sutim lewa bilong mi

tru? Tok save tru i mas go pastaim long God em yet
i kamapim seks na wokim manmeri olsem  seksual i
no wankain olsem abus. God i givim seks long ama-
masim yumi man na meri. Seks i no samting long
sem o pret o guria o pilim asua, seks em i wanpela
bikpela presen God i bin givim yumi long yusim na
amamas long stretpela rot. Seks em bilong kamapim
pikinini tasol namba wan wok bilong seks em i
kamapim wanbel na laikpasin, tupela bodi i save
kamap wanpela tasol. Slip wantaim em i samting bi-
long man na meri i save givim wanpela long narapela
olsem wanpela bikpela presen i gat rispek na wok
long tupela wantaim. Dispela kain rot i no save yusim
meri o man long skin nating o olsem samting long laik
na amamas long mipasin bilong mi wanpela tasol.
Olgeta wan wan slip wantaim i soim bikpela laik na
wanbel pasin i go long tupela wantaim, maski ama-
mas long mi yet na poro i pilim pen na wari long kisim
HIV/AIDs o arapela sik o bel. 
Taim wanpela man na meri i marit tru,  ol i bekim

tripela askim:
Yu maritim dispela man o meri long laik bilong yu

yet o narapela lain i pusim yu long marit?
Yutupela i laikim tru long kisim pikinini o no gat?
Yutupela i redi long pas wantaim na stap wantaim

inap long taim narapela indai o no gat?
Seks i bihainim tok promis tasol em i winim tok

promis. Em i soim ples klia pasin bilong laikim i winim
mi pasin. Pasin bilong laikim i no bilong laikim nating.
Em i pasin bilong laikim we, God i kapsaitim na
kamapim ples klia. Dispela laik pasin i olsem glas i
putim ples klia. Yumi gat God i laikim yumi tumas, i
laikim yumi inap long indai long yumi. Sapos yumi
laik soim tru pasin bilong laikim, em yumi bihainim tru
na soim piksa bilong God, o pes bilong God i stap
long man na meri na long dispela, kontrasepsen i
stap insait o nogat?
I gat rispek long ol meri i laik skul na wokabaut fri

long rot, long go skul na stadi o no gat? 
Wanpela meri, krismas bilong em 22, i bin askim

mi olsem,
“Sista mi wanpela fri meri tasol mi stap long pil o

marasin long tupela yia pinis na mi wari tru long givim
bodi bilong mi long boipren long amamasim em nat-
ing. Em i no go painim marasin, em i no wari long
kamapim bebi, em i laik yusim bodi bilong mi long
amamasim em yet. Na taim mi laik tokaut long tingt-
ing bilong mi long em, em i lap tasol. Mi wari olsem
em i laikim mi tru o no gat?”
Na mi askim dispela meri na mi laik salensim planti

yangpela wantaim dispela askim.
Yupela bihainim laik pasin i stap long bel o laik

pasin i stap long skin?
Yupela bihainim skul long TV na kain kain tok we i

no tru na mekim yupela kamap fri, o yupela i save bi-
hainim skul bilong GOD na skul bilong bipo nau na
bihain tu?
Mi laik toktok moa wantaim yupela tasol nau mi laik

blesim yupela wantaim pasin bilong laikim na belisi
tru bilong Krais.

Sr. Lorena Jenal
National Catholic Family Life
P.O. Box 592

Sr. Lorena Jenal
National Catholic Family Life

Yusim long stretpela rot

ANG i givim awat long ol kastoma
OL 16 pasindia bilong Air
Niugini (ANG) balus i laki
long Fraide, 25 Septemba
taim ol i sindaun long bis-
nis klas sia olsem hap bi-
long promosen long
luksave long 40 indipenden
aniveseri bilong  kantri.
Ol i bin mekim dispela ol

pasindia ol i bin makim ol long
buking sistem bilong balus
olsem ol 40 pasindia long
wokim flait. Ol i no bin save
taim ol woklain bilong ANZ i
sekim ol long kaunta na givim
ol boding pas wantaim senis
long sia bilong ol.
Namel long ol em Merilyn

Hipson bilong Karanda viles
long Erave long Sauten
Hailans Provins husat i laik go
bek long ples olsem long
Hagen.  Dispela em i namba
tu taim bilong Merilyn long
balus, namba wan taim em
long 2012 taim em i kam long
Mosbi.
Merilyn wantaim 8-pela

mun bebi, Gabriel, i go wan-
taim ol sampela pipel long
haus krai long Hagen flait
taim wanpela ANG wokmeri i
givim wanpela bisnis klas
boding pas, wanpela pas bi-
long Ekseketiv Klab, hap bi-

long sindaun na wet na wan-
pela pas long K100 mak long
karim moa kago long nara-
pela raun bilong em wantaim
ANG.
‘Tenkyu Air Niugini long dis-

pela sans, em wanpela
bikpela ekspiriens long laip bi-
long mi. Mi no inap wet long
go insait long hap bilong sin-
daun na amamas long ol ben-
efit o gutpela samting bilong

en na tu kalap long balus na
sindaun long bisnis sia,’ Mer-
ilyn i tok.
Ol narapela wina em long

domestik sekta. Robin Tonga
em wanpela kren opereta
wantaim MMJV na Joan Luni
husat i greduet long UPNG
long dispela yia i amamas
long sans long raun namba
wan taim long bisnis klas.
Joan i tok, ‘Em i namba

wan taim bilong mi long go in-
sait long hap bilong sindaun
long ekseketiv klab na flai
long bisnis klas. Mi tok tenkyu
long Air Niugini long dispela
sans.’
Long wankain taim,

Dorothy Pomat, i raun go long
Kens long Australia long
wiken. 
Pomat i tok, ‘Mi hat long

bilip taim mi kisim boding pas
bilong bisnis klas, narapela
pas bilong hap bilong sindaun
na K100 long karim moa kago
taim mi kam bek long Kens.
Em i gutpela stat long wiken
bilong mi.’
Wankain promosen i bin

kamap long ol pasindia husat
i flai long Sidni, Brisben, Kens
na Manila long kam long
Mosbi.

Laki wina, Merilyn Hipson wantaim pikinini bilong em, Gabriel i
kisim boding pas long Duti Menesa bilong Pom Domestik Tem-
inal, Sarah Kimmins.  

Givim strong long ol pikinini meri i ken senisim wol
“OL yangpela ol
pipel em ol enjin bi-
long senis, tasol
gutpela bihain bi-
long ol bai no inap
kamap sapos ol i
no kisim strong,”
Ekseketiv bilong
UNFPA, Dokta
Dairekta Ba-
batunde Osotime-
hin na meri ektres
na ektivis, Ashley
Judd, long Sosal
Gutpela Samit long
Nu Yok, i tok.
I gat 1.8 bilien

yangpela pipel
namel long 10 inap
24 krismas, i
kamap long nupela
Stet bilong Wol
Populesen ripot.
“Dispela em i
bikpela grup long
yangpela pipel long
histori bilong ol
manmeri,” Mis Judd
i tok.
Yet ol i no save

luksave long ol rait
bilong ol na ol i no
save gat bilip long
ol, na tu, ol i no
save kisim ol long
ol sans o proses bi-
long mekim disisen.
Dispela em i tru

long ol yangpela
meri. 
Long planti, marit

na karim pikinini na
no gat skul i kamap
tru. 
Gat bel long

yangpela taim, i
save mekim planti i
marit i save apim
birua bilong bungim
dai na disabiliti. 
“Ol yangpela

meri i no save gat
strong. Ol save
marit hariap long
sampela hap long
wol. Sampela taim
ol i no save kauntim
ol. Ol i gat pikinini
hariap tru na sam-
pela taim ol i save

dai hariap,” Dokta
Osotimehin i tok. 
Ol yangpela pipel

i mas gat rot long
kisim lukaut bilong
seksuel na ripro-
daktiv helt. 
Dispela em ol in-

fomesen, ol helt
sevis, na famili
plening kaunseling
na ol komoditi.
Tasol, koneksen
namel long famili
plening na ol yang-
pela pipel olsem ol
yangpela meri long
givim long ol
komyuniti bilong ol i
no save kamap lo
husat i save mekim
polisi. 
“Mi no laikim

yumi go longwei
long hia na ting
famili plening em
bilong plenim ol
famili tasol. Em i bi-
long givim strong
long ol meri. 

Em i givim strong
long ol long plenim
laip bilong ol, em i
givim strong long ol
long bungim olgeta
strong bilong ol. Em
i givim strong long
ol long kamap
husat ol i laik
kamap na kamap
wankain patna long
divelopmen insait
long sosaiti,” Dokta
Osotimehin.
Dokta i tok moa

olsem mipela i mas
kamapim sans bi-
long olgeta pipel
long kisim rait
edukesen, long ol-
geta long gat rait
rot bilong helt, long
olgeta long karim
aut ol rait bilong ol,
long olgeta long
painim wok, long
gat gutpela laip,
bungim driman bi-
long ol na strong bi-
long ol long laip.

Givim skul
egens famili
vailens

LONG namba tu yia, Leniata Legacy i
soim wanpela stail na naispela bilas
wantaim wok bilong en, em Pasifik
Naispela bilas Festival; wanpela tingt-
ing long givim strong long promotim ol
Pasifik disaina na ol model na givim
skul egens famili vailens long Pasifik
komyuniti.
Redi long soim 12-pela nupela na ol

disaina bilong ol stail bilas long Pasifik
na intanesenel na moa long 30 model,
Pasifik Naispela bilas Festival bilong
kalsarel praid na tradisen long ai bi-
long ol at na stail bilas.
Dispela program i gat planti hap

long lukluk bilong en na i gat ol sosal
wok na naispela stail i bihainim lo long
bildim ol komyuniti.
Long dispela impoten program,

Honorebol Dame Quentin Bryce, AD
CVO, olpela Gavana Jenerel bilong
Australia na Sia bilong Spesel Tasfos
bilong domestik na famili vailens bai i
toktok long ol pasifik komyuniti long
famili vailens na givim strong.
Dispela narapela kain ekspiriens,

Leniata Legacy i askim olgeta pipel
long go na amamas long Sarere, 17
Oktoba long Australia.

Mipela laikim senis: Man na meri amamas long famili vailens hotlain
FAMILI na seksual vailens hot-
lain bilong Papua Niugini i stat
pinis long mekim senis long laip
bilong ol man na meri wantaim.
Ol kaunsela long 1-Tok

Kaunselin Helpim Lain i kisim
klostu long 250 kola stat i kam
long 21 provins bilong kantri
long taim sevis i bin stat long
20 Ogas long dispela yia.
Bikpela namba bilong ol lain i
ring i kam long NCD, Madang
na Is Nu Briten.  Klostu olsem
150 pipel i bin kisim helpim
pinis long taim ol i ringim dis-
pela 1-Tok hotlain.
Na 50 pesen bilong ol lain i

ring i kam em ol man husat i

kisim bagarap long vailens na
tu ol lain husat i laik senisim
pasin bilong paitim na bagara-
pim narapela.  Tripela bikpela
hevi we i bagarapim famili em,
famili vailens, seksual vailens
na ol lain i bagarapim ol pikinini
long kain kain we.  Namba wan
tripela bekim bilong ol kol em
kaunseling bilong kraisis wan-
taim fon kaunsela, givim tok-
save long kola, sefti plening
long helpim kola long painim na
plenim wei bilong stap seif. Ol i
mekim ol riferal tu long ol sapot
sevis olsem polis, medikol
helpim, legal asistens, seif
haus, kaunseling sevis, famili

sapot senta na pikinini welfe
sevis. 
Ditektiv Saiden Michelle Har-

ries bilong Australia Federal
Polis, wanpela edvaisa bilong
Famili na Seksual Vailens Yunit
long Royal PNG Konstabluari
long Pot Mosbi i tok dispela
hotlain em i gutpela wok tru
long helpim ol meri na ol famili
husat i save stap long ol hap
longwe long ol narapela na i
nidim helpim tasol i no save
long wanem hap bai ol i painim
dispela helpim. 
Wesh Siku, senia projek

opisa long ChildFund PNG i tok
ol pikinini i ken kisim bikpela

bagarap sapos i gat vailens in-
sait long haus bilong ol, maski
sapos ol yet i no kisim hevi bi-
long vailens. 
“Ol pikinini husat i save lukim

pasin vailens long ai bilong ol i
save painim hat long kamapim
gutpela laip bilong ol yet. Ol i
save hatwok long sindaun gut
long skul na tu ol yet i save
kamap lain bilong paitim na
bagarapim ol narapela. Na dis-
pela i ken go inap ol i kamap
bikpela man na meri,” Mista
Siku i tok. 
1-Tok Kaunselin Helpim Lain

em i fri na namba bilong ringim
em 715-08000 insait long PNG
tasol. 

Meri bilong mi i
namba wan

Wanpela de, profesa i laik mekim wok painim aut
namel long studen bilong em long marit na famili
laip. Olsem wanem man i laikim meri bilong em.

Taim em i statim skul bilong em, em i askim
olgeta sumatin i mas raitim tenpela nem bilong
man na meri ol i laikim.

Taim em raitim pinis, Uda i givim tisa bilong em.
Tisa i askim em i raitim long blakbod bilong
klasrum. Taim Uda i raitim pinis, profesa i askim
em long rausim faivpela nem. Nem bilong ol
manmeri yu laikim strong tasol bai stap.

Nau i gat faivpela nem i stap. Meri bilong em,
Mama, pikinini boi, papa na brata susa bilong em.
Profesa i askim long rausim tupela nem gen. Em
i sarap na tingting liklik na em i rausim nem bilong
brata na susa, na papa bilong em. Nau i gat Meri
bilong em, Mama na Pikinini tasol i stap yet.

Las askim bilong profesa nau em long rausim
narapela tupela nem gen. Bai i gat wanpela nem
tasol i stap, na dispela bai i stap pas tru tru
wantaim Uda.

Em i tingting longpela taim liklik na  kisim sok na
krosim nem bilong Mama na pikinini. Olgeta
studen  insait long klasrum i kirap nogut tru. Bikos
planti bilong ol i tingting olsem Uda ya bai rausim
Meri na pikinini i go.

Olgeta studen i kirap nogut na sarap tasol. I
nogat wanpela i toktok. Bihain Uda ya i mekim tok
klia olsem: “Mi save olsem yupela olgeta bai i no
inap bilip long wanem samting mi soim yupela
nau.

Mama – em i mama bilong mi. Em i bin larim mi
stap laip insait long bel bilong em inap long 9-pela
mun. Em i laikim mi tru. Taim em i karim mi,
bikpela pen i kamap long em. Em i no lusim mi
stap wanpis, taim mi stap bebi yet. Em i lainim mi
planti samting na helpim mi long toktok na
wokabaut. Em i tru…blut i ran insait long mi i kam
long blut bilong em. Olgeta samting i tru. Tasol mi
no inap makim em i  stap pas wantaim mi. Taim
mi kamap bikpela na marit, mi bai lusim em na
statim nupela famili bilong mi.

Pikinini bilong mi i kamap long hatwok bilong
mi. Mi wantaim meri bilong mi i yusim planti taim
long lukautim em gutpela tru taim em i stap insait
long bel bilong meri bilong mi na bihain long meri
i karim em. Mitupela i lukautim em gutpela yet
inap long tude. Tasol em bai i no inap stap
wantaim mi olgeta taim. Wanpela de, em i bilong
meri bilong em. Taim em i marit, em i bai lusim mi
na statim famili bilong em.

Mi yet i bin makim meri bilong mi. Em i no
wanblut wantaim mi. Em i bilong narapela famili.
Tasol em i stap namba wan long lis bilong
manmeri mi laikim tumas. Bikos, em i bai stap pas
wantaim mi long gutpela taim na taim nogut. Taim
mi sik, em tasol bai stap klostu long bet bilong mi
na lukautim mi. Sapos mi i no inap go long toilet,
em i bai holim han bilong mi na lidim mi i go long
toilet.

Papa Mama, pikinini na brata susa, - olgeta,
God i makim na givim long mi. Tasol Meri bilong
mi, mi yet i bin makim. Olsem na, mi mas lukautim
na laikim em. Laikim bilong mi i go long em i mas
winim laikim bilong mi i go long narapela
manmeri.

Sapos olgeta man gat wankain tingting olsem,
bai i nogat trabel long marit, bai yumi i no inap
harim stori bilong man i brukim marit/man i rausim
meri o meri i ranawe long man bilong em. (Mak
10: 2 – 16).

ELCPNG Nesenel Luteran pasto
na evanjelis konprens

OL ELCPNG pasto na evan-
jelis i kamap toktok  long
wok bilong Gutnius mas
karim kaikai na lus ting
long kago na mani.

Planti manmeri i kamap na
lukim taim bilong opim ol
pasto i wokabaut wantaim
klos bilong ol we ol Kristen
lukim planti pasto i lapun long
wok ministri. Dispela i mekim
planti lain i sori.

Long miting bikpela  toktok
i kamap long ol wokman bi-
long Bikpela i mas daunim ol
yet na karim diwai kros na bi-
hanim tru lekmak bilong
Bikpela  Jisas Krais. Long luk
luk bilong tude ol wokman i

no sanap antap tumas long
bilip long karim wok bilong
autim Gutnius. Ol tingting
tumas long mani na kago.

ELCPNG em i wanpela
sios we ol wokman  save
givim moa taim na bel tru long
karim aut wok gutnius long
strongim bilip bilong ol Kristen
manmeri maski ples em
maunten, baret na ples
nogut, tasol wokman olsem
pasto o evanjelis i stap long
autim tok bilong God.

Planti pasto i sevim moa
long 35 na 40 krismas na
maski ol lapun tasol ol sanap
strong long mekim wok. Ol i
tok  tru long tok bilong God i

strongim laip bilong ol wan-
taim famili na wan i wan lukim
tru blesing, hanmak bilong
Bikpela Jisas.

Helpim Bisop Rev. Zau
Rapa I tok,  “Yupela  pasto
em spesel wokman bilong
God long ai bilong ol man
meri na tru long yupela tasol
bai yupela inap long autim
Gutnius bilong dai na kirap
bek bilong Bikpela  Jisas long
arapela  ken bilipim tru tok bi-
long God na em yet ken senis
insait long laip.”

Em i tok, “Pasin bilong
kamap bos i no ken  kamap
long wanem hap yu wok
pasto stap. Long rot bilong

daun pasin bai God inap luk-
save olsem wokman bilong
mi  em mekim wok tru tru inap
long kisim bel bilong man
meri pikinini. Pasto i makim
pes bilong Bikpela Jisas na
rot bilong komitim yu yet em
mas stap oltaim long yu na
bringim ol sip sip bilong
Bikpela Jisas kam long banis
bilong em.”

Edministreta  bilong
Makham Distrik, John Orobut
i makim pipel bilong Makham
na tok tenkyu long nesenel
Luteran pasto konprens
kamap long Markham Valley.
Em i tenkyu long memba
Markham na Minista bilong
na Hausing Paul Ezekiel
husat i  sanap baksait long
sapotim konprens wantaim
Morobe Gavana Kelly Naru
na bisnisman Ben woo, long
ELC Yabim Distrik i givim
sapot.

Mista Orobut i tok ol pasto
gat wok long autim Gutnius
na bringim  ol sipsip long kam
insait long banis bilong
Bikpela.  "Long yupela tasol
bai sios bilong God inap gro
go bikpela. 

Memba  bilong Markham
Paul Ezekiel tok  tenkyu long
ol pasto long 17  distrik bilong
ELCPNG long kamap long
Markham Veli.

Niugini Ailan bai lukautim ELCPNG Nesenel pasto na evanjelis konprens long 2017.

Famili sinod i glasim divos, gay marit na strongim marit 

FAMILI  Sinod o konprens i
kamap nau long Vatiken,
Rom i glasim ol bikpela samt-
ing olsem divos, man i mar-
itim man na meri i maritim
meri, strongim gen tok olsem
marit namel long man na meri
i wanpela santu samting,
tasol long wankain taim tu,
sios i mas lukluk na helpim ol
marit i stap long hevi.

Hetman bilong Katolik Sios
long wol, Pop Francis i bin
opim dispela tripela wik sinod
long las Sande.

Ol ripot i tok 270 bisop long
olgeta hap bilong wol i makim
1.2 bilien Katolik pipel i stap
long dispela bung.

Wanpela bikpela samting
we dispela bung bai lukluk
long en em sapos ol Katolik
marit tasol ol i bruk na marit
gen long sivil sevis  inap long
kisim Santu Komyunio o
nogat.

Pop Francis i tokim ol bisop
olsem taim ol marit i pun-
daun, i mas gat fil haus sik we
dua i op na husat i laikim
helpim i ken kisim.

Tasol Pop Francis i tok
strong tu olsem sios i sanap
strong  long lukautim yuniti bi-
long em long marit i pasim
man na meri long stap wan-
taim na kamapim famili, na ol
kain toktok na tingting i no
inap senisim dispela.

Taim Francis i kamap pop
tupela yia i go pinis, em i bin
larim ol bikman long sios i

kamapim na autim ol tingitng
long ol dispela samting, tasol
ol sampela samting we ol i bin
toktok long ol long namba
wan sinod ol i bin holim long
las yia em ol i no bin kamap
wantaim fainel disisen long ol.

Em long tok yes long ol
“gay” o man i laikim na
prenim namaritim man na
wankain long ol meri tu, ol
divos na marit gen Katolik, na
bikpela paitim tok i stap long
ol dispela samting.

Long wankain taim, Vatiken
long las wik Sarere i bin
rausim wanpela wokman bi-
long sios taim em i tok em i
gat wanpela man boipren na

em i singaut long sinod long
luksave long ol gay lain.

Long Sande, Pop Francis i
bin toktok long planti marit i
bruk, na long pasin sori i save
kamap bihainim dispela.

“Pipel i no bisi nau long
bildim strongpela rilensensip
na laik pasin, na em i pret
olsem long dispela taim, ol i
lukim “love” o pasin bilong
laikim narapela olsem samt-
ing bilong bipo.

Pop Francis i wokim pinis
wanpela senis long wok bi-
long divos long ol Katolik we i
mekim isi nau long kisim tok
orait long brukim marit we ol
manmeri iu mas gat long

marit gen long sios. 
Sampela lain i egensim dis-

pela bikos dispela bai larim 
Katolik divos” we Pop i no

luksave long en olsem.
“Mipela i amamas long ol

dispela kain hevi i stap na bai
sinod i lukluk gen long ol,”
Kadinel Lorenzo Baldisseri,
man i go pas long ranim dis-
pela sinod i tokim Asosiet
Pres nius sevis.

“Yumi stap long solwara na
i mas gat sampela hevi,”
Kadinel Baldisseri i tok.

Fainens Menesa bilong
Vatiken husat i stap long sait
we i holim strong long ol lo na
bilip bilong sios long bipo i
mas stap, i tok bai gat no
wanbel pasin i stap long ol
isu.

“Bai em i hat long kamapim
senis long tising bilong sios
long Komyunio bilong ol divos
na marit gen Katolik,” Kadinel
Pell i bin tok long las wik, AP
nius sevis i tok.

Long homili o toktok bilong
em long opim sinod long las
wik Sande, Pop Francis i bin
tok sios i gat wok long helpim
ol marit i stap long hevi taim
em i tok gen long toktok bi-
long Pop John Paul 11 olsem
“luksave, helpim na soim laik
pasin long husat i pundaun.”

Pop Francis i tok “Sios i
pasim dua bilong em i no
mekim wok misin, tasol em i
kamap olsem wanpela bris na
rotblok.”

Pop Francis long Misa Lotu bilong opim famili sinod long las
wik Sande. Sinod bai ran long tripela wik.
Poto: Vatiken Nius, Intanet.

KOMENTRI
GAVMAN i tokaut long dispela
wik olsem bai em i katim K1.4
bilien em i bin plen long
spendim long baset bilong 2015
bikos kantri i no kisim gut mani
long dispela yia. Na tu, gavman
i tingting long apim revenu i go
antap long mak bilong K1.1
bilien. Minista bilong Treseri
Patrick Pruaitch i tok bai i gat
wanpela spesel bung bilong
palamen long Oktoba 27 we
gavman bai putim bil bilong
Saplamenteri Baset.
Planti lain i no bin kirap nogut

long harim dispela tokaut bilong
gavman bikos mak bilong 2015
baset i bin antap tru. Na long taim
prais bilong ol samting PNG i save
salim i bin pundaun, i no gat inap
mani i kam insait long kantri long
inapim baset bilong 2015. I
gutpela olsem gavman i katim
mani em i bin plen long spendim
na bringim i kam daun long mak
bilong K14.8 bilien.
Treseri Minista wantaim Praim

Minista yet i bung wantaim ol
gavman dipatmen i save kisim
mani long ol takis na putim mak
bilong mani kantri i mas kamapim
long K1.1 bilien. Bikpela mani tru
bai i kam long Nesenel Petroleum
Kampani bilong PNG inap long
mak bilong K450 milien we
pastaim gavman i bin putim mak
long K248 milien tasol. Gavman i
tokaut olsem narapela K400
milien bai kam long Intenel
Revenu o ol kain kain takis insait
long kantri. Narapela hap mani bai
kam long ol takis Kastoms i save
kisim long ol kago i kam insait long
kantri.

Dispela plen bilong gavman
long katim daun mani em i bin
makim long spendim i gutpela tru.
Em i soim olsem gavman i luksave
nau mani bai sot aninit long plen
bilong em long 2015 baset. Na em
i soim tu olsem gavman i mas
putim was long ol rot em i wok
long spendim mani, na wanem ol
rot em i ken kamapim moa mani
long dispela yia.
Dispela yia 2015 klostu i pinis

nau. I gat tupela mun moa bipo
long yumi bungim nupela yia,
2016 olsem na gavman i no inap
long westim taim long stretim
hariap mani plen bilong en bikos
long mun Novemba bai em i mas
tokaut long baset bilong 2016.
Bikpela wok i mas kamap long

stretim baset bilong kantri. I gat ol
rot bilong kisim dinau long ol
ovasis benk na institusen long
sapotim baset. Dispela ol dinau i
gat bikpela intres na i gat taim ol i
makim long bekim.
Wok bilong kisim dinau i no

hatwok tumas bikos PNG i wok
long kisim mani long LNG nau na
husat lain i givim dinau mani i save
olsem bai ol i kisim gutpela intres
long mani bilong ol. Tasol bikpela
tok lukaut i go long pasin bilong
sevim mani bilong bekim dinau. 
Sapos PNG i no strong long

pasim mani bilong bekim ol dinau,
bai ol pikinini na tumbuna bilong
yumi long bihain taim i bungim
bikpela hevi moa long bekim ol
dinau bilong tude. Sapos yumi no
lukaut gut tude, bai yumi kamap ol
tarangu lain long bihaintaim. Long
planti hap long wol tude i gat
eksampel bilong ol kantri husat i

stap olsem ol tarangu bikos ol i gat
bikpela dinau long bekim long ol
benk. PNG i mas lukaut nau nogut
yumi tu i pundaun long dispela

kain rot.
Gavman i katim bek mani em i

spendim long ol samting tasol bai
em i no inap katim mani bilong fri

edukesen, fri helt sevis
na mani bilong wokim ol
rot, bris na kain samting
olsem. Ol pipel bai
amamas long harim
dispela toktok bikos
yumi nidim edukesen na
helt sevis na gutpela rot
na ol bris na ples balus.
Ol dispela samting i mas
stap long sevim ol pipel
na helpim ikonomi
bilong kantri. Long
olkain wok olsem tu i
mas gat gutpela kwaliti
sevis i kamap. I mas gat
ol smatpela, kwalifaid
tisa na gutpela klasrum
na envairomen bilong
skulim ol pikinini. I mas
gat inap haus sik, helt
senta na ol dokta na
nes. I mas gat inap
marasin na ol arapela
samting bilong helpim ol
siklain. Na i mas gat
kwaliti rot na bris na ol
ples balus we transpot i
wok gut long sevim
olgeta provins long
kantri.
Em i samting bilong

gavman na ol lida na ol
saveman bilong stretim
baset long skelim. PNG i
nidim ol kwaliti sevis na
plen bilong gutpela
sindaun bilong tude na
long bihain taim tu.
Putim mak bilong mani

we yumi save olsem kantri bai
inap long spendim gut na
kamapim kwaliti sevis long sevim
ol pipel.

Skelim gut mani plen bilong kantri
nau na long bihain taim

PNG manmeri no ken
salim graun!

Jada 015!

OL PAPUA Niugini manmeri
i no ken salim graun bilong
ol, dispela i bikpela tok bi-
long Lens and Pisikol Plen-
ing Dipatmen.
Ekting Seketeri bilong Di-

patmen Luther Sipison i tok ol-
geta manmeri long kantri i
save olsem graun em laip, na
manmeri husat i gat graun i
save olsem em i gat laip.
Kisim graun long ol i min yu

pinisim o rausim laip bilong
man. Olsem na ol manmeri i
no ken salim graun bilong ol.
Bipo taim long tumbuna,

pasin bilong salim graun i no
save stap. Ol manmeri i save
pait long graun maski ol i
nogat planti manmeri olsem
nau long pulumapim olgeta
hap bilong graun.
Tasol nau manmeri i save

salim graun long laik. Ol ting
ol i ken stap long taun na
kisim strong long taun. Kain

pasin i stap ples klia long
planti hap bilong kantri moa
long ol ples i stap klostu long
ol taun.
Tasol Sipison i tok kain

pasin i mas stop nau. Em i tok
graun i bilong klen na traib na
i no bilong wanpela man o
meri tasol. Olsem husat man-
meri i salim graun i stil, i
brukim pasin kastom long
salim graun na ol yet i kisim
mani na amamas long em. 

Dispela amamas i no inap
stap long taim tasol bilong sot-
pela o hap taim tasol. Taim
mani i stap man i amamas
tasol long taim dispela mani i
pinis amamas bilong em i
pinis.
Tasol graun em i salim bai

stap oltaim na husat manmeri
i baim graun bai amamas
oltaim bikos em i gat graun.
Long dispela as Sipison i

tok sapos ol manmeri i laik
kisim sapot long graun ol i
mas rejisterim na kisim Inko-
poreted Lenona Grup (ILG)
taitel na dispela i givim luk-
save long ol olsem ol i papa o
mama bilong graun.
Long Pot Mosbi yumi i lukim

ol papa graun long Kira Kira
na Baruni ples i wok long
salim nating graun bilong ol.
Na wankain pasin i kamap
long ol Aihi manmeri long Lae
Siti. Dispela pasin i wankain

long ol hap we ol bikpela taun
i stap long em tu.
Tasol long Tatatana ples

long Pot Mosbi, dispela kain
pasin i wok long senis taim
Tubumaga klen i kisim ILG bi-
long ol bihain long ol i rejis-
terim.
Sipison i tok Tubumaga klen

i namba wan klen long Ne-
senel Kapitel and Sentral
provins long mekim olsem.
Mausman bilong Tubumaga

klen Baker Haraka i tok klen i
amamas long rejisterim Ibu
Vaivai graun we em i 42 hekta
graun we i stap arere long
Napa Napa wel refaineri.
Bihain long ILG setifiket

Tubumaga klen bai sabdi-
vaidim graun bilong ol, kisim
lis taitel na givim long ol di-
velopa long divelopim blok bi-
long ol.
Bai gat ol tok orait i stap

wantaim ol papagraun long
wanem kain ol sevis ol bai laik
kisim long ol divelopa.

PNG pulap long mani! 
LNG projek, Oil, Ges, Gol,
Kopa, Nikol,Kopi, Koakoa,

Kopra, Tuna pis..graun pulap
long siti.. Em nau! 

Dinau kilim
yumi!!

Buk na DVD i makim
kalsa bilong Lihir

Don Niles
Acting Director, Institut 

bilong PNG Stadis

Nicholas Bainton
Principal Community Rela-

tions, Newcrest Mining Lihir

Sampela manmeri i tok
kalsa em rabis samting
na yumi mas tromoi i go

long mekim PNG i kamap
strong. Tasol long 29 Sep-
temba ol lain Lihir i amamas
long welkamim wanpela buk
na wanpela DVD i makim
kalsa bilong ol. Ol i amamas
bikos ol i save kalsa em samt-
ing bilong strongim ol yet.
Buk ol i amamas long en, em

i soim kain kain samting long
tokples Lihir. Pater Karl
Neuhaus, wanpela Katolik pater
bilong ol lain MSC misineri i bin
kamap pastaim long Namatanai
long 1910. Em mekim wok pater
na em i lainim gut tokples long
hap. Long 1913, bisop i kisim
Neuhaus i go long Lihir long
namba wan taim.
Neuhaus i lukautim Lihir na ol

Tanga Ailan tu. Long 1930s,
Neuhaus em i go stap long
Komat long Lihir na em i lainim
gut tokples Lihir. Orait, long
1935 em i pinisim buk bilong en
long dispela tokples. Taim
Namba Tu Wol Woa i kamap,
Pater Neuhaus i bin stap long
Namatanai. Ol Japan i bin kotim
em, tasol bihain long dispela i no
klia tumas wanem samting i bin
kamap long em. I luk olsem ol
Japan i kilim em long 1944.
Planti buk na stori Neuhaus i

raitim long Lihir, Anir, Tanga na
Namatanai i bin lus long taim bi-
long woa. Laki tru kopi bilong
buk long tokples Lihir em i bin
pinisim long 1935 i bin i stap yet.
Tasol dispela buk em i raitim
long Tok Jeman na i gat planti
senis long en, olsem na em hat
tru long ritim.
Ol lain Lihir i painimaut long

dispela buk na ol i gat bikpela in-
tres long en. Ol i laik save long
Pater Neuhaus i raitim wanem
samting long tokples bilong ol,
tasol ol i mas tanim i go long Tok
Inglis pastaim. Ol lain bilong
Lihir Cultural Heritage Associa-
tion i sapotim wanpela man Je-
mani, Simon Ziegler, long tanim
dispela buk i go long Tok Inglis.
Buk i kamap nau na nem bi-

long em Grammar of the Lihir
Language of New Ireland,
Papua New Guinea. Bilong klia
gut moa long buk Pater

Neuhaus i bin raitim, wan wan
saveman i raitim sampela tok i
go pas. Nick Bainton, wokman
bilong Newcrest Lihir i raitim
stori long Neuhaus yet, ol man-
meri i wok long stadim Tok Lihir
na olsem wanem ol manmeri i
yusim tude. 
Malcolm Ross, wanpela man

bilong Australian National Uni-
versity em i stadim ol tokples bi-
long PNG, i lukluk long Tok Lihir
wantaim sampela arapela tok-
ples i wankain liklik. Newcrest
Lihir Superintenden Cultural
Heritage, Luke Kabariu i wok
long skelim sapos dispela buk
bilong Pater Neuhaus i gat min-
ing long ol manmeri Lihir bilong
tude. 
Don Niles i stori long wanem

as na Institut bilong PNG Stadis
i laik pablisim dispela buk. Na bi-
long pinisim ol dispela tok i go
pas, edita na tanim tok Simon
Ziegler yet i stori long wok bilong
tanim dispela buk i go long Tok
Inglis.
Nem bilong DVD ya em Ka-

belbel. Em i soim piksa ol lain

long Rebel Films wantaim Lihir
Cultural Heritage Association i
wokim long pasin bilong sapim
kanu bilong bipo. Long taim
bipo, ol man Lihir i save wokim
wanpela bikpela kanu i gat
saman. Tasol save bilong sapim
kain kanu olsem klostu i dai
pinis. Olsem na ol wan wan
saveman bilong Masahet Ailan
long Lihir i skulim ol lain Kabel-
bel Cultural Group long pasin bi-
long wokim bikpela kanu olsem.
Dispela DVD i bihainim dispela
wok. 
Kanu i kamap pinis long Me

2011 na raunim ailan Masahet.
Piksa i stori long dispela i pinis
na ol lain Masahet i lukim long
Novemba 2012. Nau i kamap
long DVD tu. Long kisim moa
save long dispela projek lukim
website bilong Kabelbel:
www.kabelbel.com.
Long makim dispela buk long

tokples Lihir na DVD i soim
pasin bilong wokim bikpela kanu
i kamap pinis, bikman Peter
Arau i toktok long olpela Tok

Lihir long welkamim ol manmeri
na ol skulmanki i kam lukim.
Bihain nau Peter Toelinkanut

bilong Lihir Cultural Heritage As-
sociation i putim mis sel mani
antap long tanget na gorgor i
pasim buk na DVD i stap insait
long basket. Ol bikman bilong ol
sponsa olsem Lihir Sustainable
Development Plan (LSDP), Lihir
Mining Area Landowners Asso-
ciation (LMALA), MRL Capital,
na Newcrest Mining yet i rausim
ol dispela lip na buk na DVD
long basket bilong soim ol man-
meri.
Bisop Ambrose Kiapseni bi-

long Daiosis bilong Kavieng i
beten na blesim ol dispela buk
na DVD bipo ol i givim long ol
wan wan manmeri. Ol man i
mekim wok long dispela buk i
kamap i bin mekim sampela tok-
tok tu.
Nau dispela buk na DVD i

stap long han bilong ol manmeri
Lihir. Ol yet ol i ken skelim dis-
pela wok na yusim dispela save
long strongim kalsa bilong ol.

Pater Karl Neuhaus i bin raitim
buk long tokples Lihir.

Buk bilong Pater Karl Neuhaus.

DVD i gat piksa i stori long Kabelbel
kanu bilong Masahet Ailan, Lihir.

Peter Toelinkanut, Luke Kabariu, James Laketan, Craig Jetson, na Lawrence Rausim i soim buk na DVD.

Bisop Ambrose Kiapseni i blesim DVD na buk.

Simon Ziegler, edita na tanim tok bi-
long buk.

Nicholas Bainton, Principal Commu-
nity Relations, Newcrest Mining
Lihir.

NAINPELA pipel i dai na haus sik long Kun-

duz siti, Syria bilong ol Medecins Sans Fron-

tieres (MSF) o ol dokta i nogat boda i

bagarap bihain ea straik bilong ol NATO fos

i tromoim bom klostu long hap. 

Ol ripot i tok ol fos i wok long tagetim ol Tal-

iban husat i pait wantaim ol NATO fos we ami

bilong Amerika i go pas long en.

Yunaitet Nesens Humen Raits bos, Zeid

Ra'ad al-Hussein long wanpela stetmen i tok

ol i kirap nogut tru long dispel samting, na ol

i mas mekim wok painimaut long dispela,

bikos tromoim bom long haus sik em i wan-

pela woa kraim.

Ol ripot i tok olsem NATO i tok eastraik we

Amerika i karimaut egensim Taliban birua fos

i mas pundaun long medikel haus sik bilong

sariti long Kunduz.  

Presiden Barack Obama bilong Amerika i

makim pipel bilong em na salim tok sori, tasol

em bai wetim ol wok painim bilong Difens Di-

patmen pastaim long em i wokim moa toktok

long dispela birua.

NATO eastraik kilim 

9-pela pipel na bagarapim

MSF haus sik

Wokman bilong MSF wantaim ol arapeal pipel  i kisim bagarap long NATO eastraik.
Poto: ABC.

Long ol ripot, Foren Minista bilong Australia,

Julie Bisop i tok Rasia i go insait long Syria

pait agensim ol Islamik Stet o IS i mekim ol

samting i go hat.

Rasia i tok em bai salim moa ami bilong

em long pait agensim ol IS.

Moscow i tok eastraik bilong Rasia i wok

long daunim strong bilong ol IS, tasol ol ripot

bilong ol America, Briten na ol pren kantri i

tok lukaut long Rasia we wanpela tasol long

ol 20 eastraik i tagetim ol IS.

Rasia i mas gat narapela 

tingting long go insait

long Syria wo

Su-24M boma bilong Rasia i tromoim bom long eastraik long Syria. Poto: ABC

SAMTING olsem 80 pipel i dai na moa long 350 pipel i kisim bagarap taim bikpela graun i

bruk long El Cambray taun, Guatemala. Ol volantia we i gat long en moa long 1,800 soldia i

painim yet ol sevaiva i stap. Birua ya i bin kamap long las wik Fonde we planti haus i pundaun

na planti pipel i dai o kisim bagarap.

Ol volantia i painim ol lain 

i bagarap long graun bruk 

long Guatemala

Ol volantia i wok hat long painim ol pipel we graun bruk i kamapim birua long ol. Poto: ABC.

Ol i helpim ol lain i kisim bagarap long Guatemala graun bruk. Planti haus na pipel i kisim
bagarap. Poto: ABC.

Risets long narapela 

kain bataflai 

Wanpela grup tasol long dispela kain brons na naispela batafali long wol ol saientis i painim
long Westen Australia. Poto: ABC.

Ol saientis long Australia i karimaut wok

risets long wanpela kain bataflai ol i kolim

long “Ogyris subterrestris petrina” we kala bi-

long em i brons na i luk naispela, na i

narakain.

I nogat planti long dispela kain bataflai i

stap long wol, na ol saientis i painim wanpela

koloni o grup tasol long Mukinbudin na Golfils

na Witbelt rijon long Westen Australia. Ol i

putim dispela bataflai long’endangered

species' o putim tambu long ol bikos nogat

planti long ol i stap long wol.

Ol saientis i tok dispela bataflai i serim

narapela kain prenpasin wantaim suga anis

we em (bataflai) i save karim kiau na ol kat-

apila bilong em i no save kaikai ol lip samt-

ing, tasol ol i save kaikaim ol bebi anis bilong

ol suga anis na gro i go kamap bataflai stret.  

Dispela i narapela kain laipstail na  liklik

lain bataflai long wol olsem 1 pesen i save

kaikai long ol animal na insek, na i no long

lip samting.

Tenkyu

BIPO bipo tru wanpela man i gat tupela

pikinini man. Nem bilong tupela em

Sivne na Miule na nem bilong papa bilong

ol em Ialomba. Sivne em bikpela brata na

Miule em i liklik brata bilong em.

Ol i stap long wanpela liklik ples long

Simbu provins ol i kolim Engrul. Dispela ples

i stap longwe stret, no gat man i stap klostu

long en. Tasol ol i save stap amamas.

Nem bilong mama bilong ol em Genekumo

na em i dai pinis taim tupela i stap liklik yet. 

Tupela pikinini i kamap bikpela na maus

gras i kamap na papa bilong tupela i go daun

na em i lapun tru. 

Taim tupela i kamap bikpela Miule em i

bikhet man tru na em i no stap gut na lukau-

tim papa bilong tupela wantaim. Liklik brata

bilong em i raun raun nating, slip kirap

nabaut na go long haus meri na karim lek

wantaim ol meri na em i no helpim bikpela

brata bilong em long lukautim papa bilong tu-

pela.

Wanpela taim bikpela brata i lukautim papa

bilong tupela i go na em i lukim olsem em i

lapun tru na em i singautim liklik brata bilong

na tokim em olsem; 

“Mi stap lukautim papa i go lapun tru nau

na yu wok long bikhet na slip long narapela

hap nabaut. 

”Taim em i kisim sik na i dai yumi no gat

samting bilong planim wantaim. Mi bai i go

long narapela hap na painim wok na traim

long baim sampela blanket na klos bilong

yumi tu. Yu mas i stap na lukautim papa. 

”Taim em i kisim sik, yu mas hariap tokim

mi long wanem hap mi stap long en.” 

Em i wokabaut long bus rot na em i go long

Asaro kopi na pikim kopi long dispela hap. 

Sori tru long liklik brata i no stap gut na

was long papa bilong tupela. 

Em i wok long raun raun yet na papa ya

em wan i stap long haus. Em i lapun tru hia

na em i hat long wokim paia na kisim wara.

Na em i kisim bikpela sik.

Wan wan taim em i kam lukim papa bilong

em na em i toktok long ol samting olsem

wara na paia, em i sarapim em na tok nogut

na spetim em, na soim as tanget long em na

i go pinis. 

Wanpela taim em i go lukim papa bilong tu-

pela i kisim bikpela sik na i slip i stap. Em i

no bihainim tok bilong bikpela brata bilong

em tasol em i tingim bus rot long Kubara i

kam kamap long Goroka. 

Em i no tokim brata bilong em o ol nara-

pela man, nogat ya.

Wanpela taim em i go lukim em, lapun-

papa em i dai i stap. Em i kisim paia na kukim

haus na papa wantaim! Na papa i paia wan-

taim haus. Miule em i kukim haus na ranawe

i go pinis. Em i go stap longwe na lukim haus

i paia na em i tok “O lapun hai i paia wantaim

haus.”

Em i tok ol man bai i go lukim em longwe

tru long hauslain hia. 

Hauslain i stap longwe na em bai hat long

ol man i wokabaut i kam lukim bun nating

tasol na sit bilong paia tasol i stap. 

Tasol ol man i painim aut olsem pikinini i

kukim haus na papa i paia wantaim. 

Bikpela brata i harim stori olsem papa i

paia wantaim haus. 

Wanpela taim em i slip na driman na paia

lait i kamap long skin bilong em. Em i kirap

long bet i go na em i harim binatang bilong

moning i singaut nau em i kukim kaukau na

pulumapim long bilum na em i kirap wok-

abaut long Kuraba rot i kam long Simbu. 

Em i  sori nogut tru long papa na pasin we

liklik brata i wokim long en. 

Ol man i stori long em olsem em liklik bi-

long yu em yet i kukim haus wantaim papa

na em i paia wantaim haus. 

Ol haus lain i bung na i tok wanpela taim

bai gat bikpela singsing givim kaikai na

karuka na mareta  i go long narapela haus-

lain i go narapela hauslain. 

Olgeta man long haus lain ol i go slip long

bus na painim karuka na kapul. 

Tupela brata ya tupela i go slip long bus na

painim ol dispela samting. 

Taim tupela i go pinis long bus, tupela i

putim ol samting long haus karuka na tupela

i go painim kapul pinis na tupela i kam long

haus karuka we tupela i putim ol samting

long en. 

Bikpela brata i kilim planti tasol liklik i no

kilim wanpela samting. Em i lukim na sutim

spia i go, tasol em i no kisim wanpela samt-

ing. 

Tupela i kam pinis long hauslain na tupela

i hangre na tupela i kukim kaukau na kaikai

na tupela kaikai na givim ol dok tu. 

Ol i laik slip na i go long bet tasol liklik brata

i no inap long slip. 

Taim bikpela brata i slip pinis, liklik brata i

wok long tingting long papa bilong tupela

taim em i paia wantaim haus. 

Liklik brata i go lukim bun bilong papa i

stap na em i tromoi nabaut nabaut i go long

bus. Na long nait bikpela brata em i slip pinis,

liklik ya i wok long tingting long papa na em i

wok long jonim bun bilong em.

Em i wok long tingting i go na long biknait

em pret tru. 

Em i kirapim brata bilong em, tasol papa i

mekim em na em i slip dai tru olsem man i

dai. 

Em i kukim skin bilong em long paia tasol

em i no pilim. Em i stap i go i go na klostu i

laik tulait, papa i wok long kirap wokabaut

bun nating i kam long haus dua. 

Em tingting yet skeleten i kam sanap long

dua. Na liklik mangki em i pispis na pekpek

em i pundaun nating na dok i singaut nara-

pela kain bikos, ol i lukim arapela samting. 

Ol mekim olsem i go tulait na liklik  brata

ya i no tokim brata bilong em. 

Long moning, em i kirap na i go bek long

ol hauslain na kilim traipela pik man bilong

em. 

Em i katim lewa na kukim long paia na em

i kaikai pinis em i go slip long bet na i dai i

stap. Bikpela brata i kirap long moning na em

i lukim olgeta skin bilong em sua nabaut na

em ting wanem samting i kamap long skin bi-

long mi. 

Em tu i kirap na i go bek long hauslain na

i lukim pik tu slip i dai long hap stap na,brata

bilong em tu i slip dai long hap stap. 

Olsem na yumi tu i mas lukautim papa na

mama gut bikos sapos no gat, bai yumi

olsem dispela tupela brata ya. Ol papamama

i stap na ol i lukautim yumi na yumi kamap

bikpela manmeri  na yumi tok mi man. 

Long Buk Baibel, God i givim strongpela

tok long yumi long lukautim gut papa na

mama bilong yumi. 

Stori: John Miguel and Blesus John
Yonki Dump UAO MPA Block 
Kainantu, Goroka EHP
Asup LLG

entatenmen

Stori bilong tumbuna
Tupela brata bilong Simbu 

PNG sapotim Disebel 
long Brusel

Toksori
Wantok i tok sori long putim rong nem , Walter Tobung Tabu bilong Hoskins olsem raitia bi-
long Stori Tumbuna “ Sori singsing bilong Esemayata”-I bin kamap long Wantok Isu 2141,
Septemba 24-30, 2015. Rait man i raitim stori em  Avex Bega ,Fusa Village, 3 Corner Express.
Tenk yu 

EMBASI bilong Papua Niugini long Brusels

long Beljium long 30 Septemba i tok welkam

long wanpela ges long hap bilong Embasi. 

Em wanpela disebel atis, Kodjovi Ahojah.

Em i go long hap wantaim mama bilong em,

Marie Kopti, na ol opisel Spesel Olimpik

Asosiesen bilong Beljium.

Kodjovi i karim ol piksa we Embasi i baim long

Beljian Spesel Olimpik Gems long Embeseda

Joshua Kalinoe na woklain long Embasi.

Long tok welkam long Kodjovi wantaim

mama bilong em, Embaseda Kalinoe i tok

Embasi i amamas long sapotim Spesel

Olimpik program.

Dispela Asosiesen i save kisim sapot long

pablik long givim mani long ol wok ektiviti we

i ogenaisim rijonal na nesenel gem bilong ol

disebel pipel long olgeta yia. Long taim bi-

long wanpela wik nesenel gem, ol narapela

sait program long helpim husat i stap insait i

kamap tu. Dispela em fri onsait medikel na

lukautim tit, stretim ol stol bilong ol disebel

atis long soim ol piksa ol i droim na salim ol.

Embeseda Kalinoe i tok Embasi i stap 

insait long dispela Beljien Spesel Olimpik

program olsem hap bilong PNG long konekt

wantaim Yurop long olgeta wok, olsem kalsa,

sosal na ikonomik sait.

Em i tok dispela Konekt Yurop streteji we

Dipatmen bilong Foren Afes i kamapim insait

long Embasi i makim long promotim lukluk bi-

long Papua Niugini.

“Ol pipel bilong Papua Niugini bai hat long

bilip olsem i no planti pipel bilong Yurop i no

save long wanem hap Papua Niugini i stap o

i save harim nem bilong en. Long dispela,

promotim luksave bilong mipela em wanpela

hap bilong streteji,” Embeseda Kalinoe i tok.

Embeseda Joshua Kalinoe (senta) wantaim ol disebel atis Kodjovi Ahodah ( namba tu long le-
phan) na mama bilong em (lephan) wantaim ol lain bilong Spesel Olimpik Asosiesen long Bel-
gium long PNG Embasi long Brusel. Embasi bilong PNG long Brusel.

OL 12 Pasifik Klaimet Waria i makim 350

Pasifik stet bai joinim Yeb Sano na tim 

bilong ol Pilgrim wokaubaut long Foligno

i go insait long Assisi long Rom dispela

wiken.

Yeb, olpela Filipino Klaimet senis em-

beseda, na inspairesen bilong Hariap long

Klaimet i go pas long Pilgrimes bilong ol

pipel.

Long dispela yia, Yeb i raun long ol ples

long namel bilong klaimet senis long India na

Esia na i redi long wokabaut long 1500 kilo-

mita long Rom i go long Peris.

Ol Pasifik Klaimet Waria, long Altenatiba long

Peris, i joinim Yeb na wanpela grup bilong ol pil-

grim long tripela de, wokabaut na karim wan-

taim ol pipel long Pasifik, na ol driman na pre

bilong ol ailan ples bilong ol.

Long 2 Oktoba, ol Pipel Pilgrimis i kisim

blesing long Pop long Vatiken.

“Mi bin laik tokim em planti samting na tok

tenkyu long em long strongpela lidasip bi-

long em long hevi bilong klaimet senis na

olsem grup bilong pilgrim bilong mipela bai

karim leta bilong Pop i go long Peris. Tasol

no gat wanpela toktok i kam aut long maus

bilong mi. Tasol, mi holim strong han bilong

em na ai wara pulap long ai bilong mi,” Mista

Sano i tok.

Long disepla sans long Pilgrims, Koreti

Tiumalu, Pasifik Kodineta bilong 350.org i tok

olsem dispela em sans taim long soim pasin

bilong wanbel pastaim long ol lida long wol i

bung long Peris.

“Mipela i amamas long kamap hap bilong

dispela Pilgrim long soim bung namel long

mipela yet long klaimet kraisis na bung na

wanbel wantaim ol pipel long wol na bilip

long wankain pasin, jastis, na ol agrimen long

lo autsait long COP21 bai i kamap laip bilong

ol liklik ailan kantri,” Tiumalu i tok.

Em i tok ol i amamas long kamap hap 

bilong dispela taim bikos ol i gat bikpela

rispek long ol Pipel Pilgrimis, em i bikpela

sans bilong ol long singautim ol lida long wol

long lusim fosil fiul na senis i go long riniuebel

eneji.

Dispela Pipel Pilgrimis bai pinis long Dis-

emba 2015 long taim bilong UN COP21

klaimet toktok long Peris.

Ol Pasifik Klaimet Waria long
joinim Pilgrim bilong Pipel

Ansa bilong Wod Pilai isu 2142

Stat hia

Yu pinis! Em ples bilong yu

Em nau! Ol pikinini i ken painim rot 
i go long ples wantaim Wantok kru...

EM ORAIT

EM NOGUT

AGENS

ARANG

BEBI

BLAKBOT

DISTRIK

DRAIRIP

FUTBAL

GIAMAN

GREDUET

HARIAP

HUSAT

INGLEN

JOINIM

KAKANG

KERASIN

KOLPELA

LOKAPIM

LUKAUT

MALMALUM

NEKTAI

OPISA

PRETIM

RESAIM

SOPSTIK

STORIHAUS

Ol wod lista hia:

Saina Masin

KANAGE i stap long Stej 3 na wanpela

poro bilong em i kisim ol masin bilong

Saina i kam na ol i save pilai olsem ol 

liklik mangi.

Olgeta taim mama i save salim ol

pikinini i go long stua long baim sampela

samting, bai Kanage hariap na tok, Hey!

Yu laikim kar bamim ol pikinini bilong yu.

Maski bai mi go.

Tasol em i save go na tromoi mani long

masin na pilai stap. Wanpela taim nau na

meri i les pinis na em i laik save wanem

samting stret na Kanage save kam gia-

man olgeta taim. 

Nau em i tokim Kanage long go long

stua long baim tinpis. Kanage i hariap tru

na tekop go. Boi i pilai stap em i no lukim

meri i kam sanap klostu long em.

Man, em i wok long paia paia stap na

meri  i tok, oi yu paia paia stap tasol i

kam na bai mi paia long yu long haus.

Em i harim nek bilong meri na em i

hariap tok, Eh mai swit wan, i jes trai da

Saina masin.
PJ

3b GHU

Ralum Klap

SIKSPELA man bilong Sepik Riva i kisim

wanpela meri Tari. 

Ol i  kalap long teksi na ol i tek op na

go stret long klap na stat long spak na

danis. Em olsem taim ol stap insait ya i

Black Out! Hariap tasol olgeta i resis long

swim i go insait long fran sit bilong kar.  

Tarangu Tari yah i pilim sotwin na tok,

Oi yo! ‘Olgeta laik i bung long fran sit

tasol’ and bek sit olsem wanem? Dispela

kain tasol na polis i save bukim yumi long

“Over Load.”
Kanage stori Lover

Radaaz



Caroline Tiriman i raitim

BIKPELA san o drought long

PNG nau i stopim ol kakao

fama long Is Nu Briten Provins

long planim kakao long wanem

i gat bikpela wari long wara.

Laniet Aua em i go pas

long Women na  Famers

long Is Nu Briten provins long

planim kakao long wanem, i

gat bikpla wari long wara.

Is Nu Briten Provins em i

wanpela provins we i gat bik-

plea wok bilong egrikalsa,

tasol dispela bikpela sot long

wara nau i wok long kamapim

hevi long ol pipel.

Planti mama tu i no salim

planti kaikai tumas nau long ol

maket long wanem, ol gaden

i no gutpela tumas nau.

Deipela taim bilong ikpela

san em El Nino i kamapim,

nau i wok long hamarim planti

hap bilong PNG na ol nara-

pela kantri long Pasifik rijon.

Laniet Aua  i tok ol i gat ol

liklik wara i stap yet, tasol em

i wok long go daun nau. 

Em i tok tu olsem ol gaden

kaikai tu i wok long go daun

na ol mama i no save salim

planti kaikai nau long maket.

Ol stori na poto: ABC

PNG Bogenvil polis polisi

Vanuatu i laik apim bulmakau bisnis

Bikpela san long PNG i stopim 
wok kakao

Bogenvil Polis

Sam Seke i raitim

NUPELA Sif bilong Bogenvil Polis Sevis,

Francis Tokura i tok namba wan wok bilong

en em long kamapim wanpela polisi long rot

we polis sevis long Bogenvi bai bihainim.

Deputi Polis Komisina Tokura i bin wok bipo

olsem Rijonel Polis Komanda bilong Niugini

Ailans na tu bilong NCD long Pot Mosbi, na i bin

Asisten Komisina bilong Polis Humen Risos.

Sif o bosman bilong Bogenvil Polis bihainim

askim bilong Atonomas Bogenvil Gavman

long PNG Polis Komisina.

Em i tok nupela polisi o lo  bilong Bogenvil

Polis Sevis em i kamapim, bai em i givim i go

long ABG na long PNG Polis Komisinalong

oraitim, na bai ol i bihainim.

Tasol Mista Tokura i tok polis sevis long

Bogenvil i gat  bikpela salens long wanem i

no gat ol lo i stap  long ol i bihainim.

Wanpela kakao i kam
long kakao plantesen

Caroline Tiriman i raitim

Ol i laik apim indastri wantaim 500 tausen

bulmakau

GAVMAN bilong Vanuatu nau i lukluk long

apim namba bilong ol bulmakau long kantri

long samting olsem 500,000 pastaim long yia

2025.

Long wik i go pinis, ol gavman opisa bilong

ministri bilong egrikalsa, fiseris, llaipstok na baio-

sekyuriti i bin raun long ol ailan olsem Ambae,

Maewo na Pentecost na Penama provins na

givim 600 ol bulmakau i go long ol fama.

Ol i tok ol i bin mekim wankain pasin long

Torba provins long not bilong kantri long mun

Jun.

Vanuatu i gat wanpela strongpela na gut-

pela bif indastri, winim ol narapela kantri long

Pasifik rijon.

Howard Aru em i Dairekta Jeneral bilong

Ministri i tokim Redio Australia long dispela

plen bilong ol.

Ol bulmakau em ol i save yiusim mit bilong em

Sam Seke i raitim

TEMOTU Provins long Solomon Ailan nau i gat

wanpela nupela premia Nelson Omar Menale.

Nelson Omar Menale, i kamap lida blong

provins bihain long Provinsal Asembli bin

makim em long las wik ong biktaun bilong

provins, Lata bihain long primia pastaim,

Baddeley Tau Soakifono i bin risain.

Mista Menale husat i bin deputi primia bi-

long Mista Soakifono i winim Ezekiel Tamoa

long namba tu raun bilong vot long 9 - 7.

Spika Johnson Levela i tok olsem, long

namba wan raun bilong vot, primia bipo, Fa-

ther Brown Beu i no bin kisim wanpela vot na

em i no bin resis long dispela vot.

Solomon Ailan Temotu Provins primia

Caroline Tiriman i raitim

Lida bilong oposisen long PNG, Don Polye, i

sutim tok long gavman long iusim ol wok poli-

tik long givim kaikai bihainim drought o taim

bilong bikpela san i go long ol sapota bilong

gavman.

Dispela taim nogut em i wok long hamarim

planti hap long kantri, na planti long ol i stap

long hailans rijon we ol liklik wara i drai pinis

na mak bilong ol bikpela wara i go daun tu.

Planti gaden kaikai tu i bagarap na planti

tausan pipal i hangere.

Enga provins we oposisen lida, Don Polye i

kam long en, i wanpela ples we bikpela wari bi-

long sot long wara na bikpela kol is ta long en.

I gat samplea ripot tu olsem moa long 10-

pela pipel i dai pinis long dispela provins long

hangere.

Mista Polye i tok ilektoret bilong em long

Kandep  i kisim taim stret long dispela draut

o taim bilong bikpela san.

Em i sutim tok long Praim Minista, Peter

O'Neill, long no ken yusim ol wok politik taim

em i givim mani long baim kaikai bilong ol pipel.

Tasol long wik i go pinis, wanpela tokman

long opis bilong Praim Minista, Trevor

Meauri, i bin tok olsem ol dispela toktok em

Oposisen lida, Mista Polye i mekim i no stret.

Mista Polye i bin tok gavman i ken tok

olsem, tasol i gutpela sapos ol i askim ol

pipel husat i ken tok klia long trupele stori

long dispela kain helpim em gavman i wok

long toktok long en.

PNG Gavman i no helpim gut pipel i kisim
hevi long bikpelsan: Oposisen i tok

PNG famili i bungim hevi long bikpela san

Sam Seke i raitim

VAIS Presiden bilong Bougenvil i tokim ABG

palamen olsem ol i mas gat wanpela miting

long Independens na Referendam wantaim

PNG gavman pastaim long dispela yia i pinis.  

Patrick Nisira husat i minista tu bilong Vet-

erans Afeas na referendum i tok em i bikpela

samting long ol i mas toktok long ol wokabaut

pastaim na bihain long referendam.

Mr Nisira i tokim palamen tu long MOU

agrimen bilong wokbung em i bin sainim

wantaim ol Me'ekamui lain.

Ben Talakam, Komyunikesens Produsa bi-

long ABG Mobail Redio i brotkastim palamen

miting long las wik i stori olsem dispela toktok

i stap long ol bikpela toktok we i bin kamap

long Haus Palamen long Bogenvil.

Ol pipel bilong Bogenvil bai nap vot long

dispela tingting bliong Indipendens long 2019

o ol yia bihain long dispela.

Wanpela bikpela samting i stap long tok

orait o Bogenvil Pis Agrimen em olsem ol i

mas rausim olgeta gan na ol narapela samt-

ing bilong pait pastem long referendam i

kamap.

Bogenvil Indipendens vot 
na PNG gavman

Veronica Hatutasi i raitim

PNG nau i wok long inves

long ol narapela Pasifik kantri.

Wanpela long ol dispela

kantri em Fiji, wanpela Mela-

nisen brata kantri bilong yumi.

Benk Saut Pasifik i operet

long Suva, kapitel siti bilong

Fiji na tu, long Nadi, nara-

pela biktaun na turis siti 

bilong Fiji.

Long Suva, ol bikpela sain

i stap long ples klia long bis-

nis senta bilong taun we i

soim Benk Saut Pasifik i stap

long en na tu, ol ATM masin.

Tupela wik i go pinis,

namba 5 Pasifik Tuna Kon-

prens i bin kamap long Nadi,

Fiji na sampela nius ripota i

bin gat sans long go raun long

hap long kisim ol ripot long

dispela bikpela bung i save

kamap bihain long tupela yia.

Ol ripota i bin raun long tri

na hap aua ran long rot wan-

taim kar i go long Suva na

long rot, ol i stop long lukim

wanpela risot o hotel we

MRDC na ol papagraun i bin

baim long Fiji long las mun.

Nem bilong risot em The

Pearl Risot.

Em i wanpela bikpela risot

i stap long nambis eria long

rot sait klostu long Suva.

Risot ya em i naispela na

bikpela, na i stap long gut-

pela hap. 

I gat ol bikpela hap bilong

holim ol konprens na ol

bung, na tu, ples we ol turis

o ol lain i wokim ol bisnis

bung na miting i ken slip,

malolo na kaikai long en.

Nau yet, ol i wok long stre-

tim na mekim gut sampela

hap long ol bilding i stap.

Ol turis i no isi long dispela

risot na i gat bilip olsem em i

wanpela ples we ol PNG bis-

nis lain, ol lain i laik go mal-

olo long Fiji, na ol lain i laik

holim ol konprens bai lukluk

long en.

Pearl Risot i
naispela bisnis

na turis ples

THE PEARL RISOT: Fran bilong go insait
long Pearl Risot, Suva long Fiji

HAUSWIN: Naispela hauswin na
swimming pul bilong Pearl Risot

PNG TURIS: Tupela nius ripota em Ruth Rungula bilong TVWan
na Adrian bilong NBC i raun long insait eria bilong risot. Ol Poto:
Veronica Hatutasi

TRESERA Patrick Pruaitch i

tok amamas long Kina Secyu-

ritis Limited i baim Maybenk.

Maybenk em i wanpela benk

o haus mani i stap long PNG. 

Em i kampani bilong kantri

Maleisia. Tasol Kina Sekyuri-

tis i baim pinis dispela kam-

pani dis yia na em bai

senisim nem bilong dispela

benk i kamap Kina Benk.  

Mista Pruaitch i tok ama-

mas long Kina Grup i bin

givim sevis long PNG insait

long 30 yia em i bin stap long

PNG. 

“Insait long dispela 30 yia,

Kina Sekyuritis i bin mekim

gut bisnis long mani maket

na fainensel sekta,” Mista

Pruaitch i tok. 

Em i tok nau Kina Benk i

redi long kamap namba foa

(4) benk insait long kantri na

em i ken helpim ol manmeri

long kism dinau mani long

mekim bisnis.

“Kina Benk i ken kamapim

gutpela kompetisen long benk-

ing na fainens sekta. Mi laikim

Kina Benk long wokbung wan-

taim gavman,”em i tok. 

Mista Pruaitch i tok Kina

Benk i mas larim intres ret bi-

long dinau mani i go daun na

larim planti liklik manmeri i

kisim dinau mani long mekim

liklik bisnis. 

“Kina Benk i mas helpim

gavman long larim hom

onasip skim i kamap strong

na larim planti manmeri long

kisim moa dinau mani long

baim haus,”em i tok. 

Gavman luksave long nupela Kina Benk

MOBAIL fon kampani

Bmobail-Vodafon em i laik

kamap poroman bilong yu.

Sapos yu laik sevim mani,

mekim fon kol long liklik mani

na yusim intanet data long-

pela taim, Bmobail-Vodafon

em i redi tasol long helpim yu

long yusim gut mobail sevis

long liklik mani. 

Dispela em i toktok i kam

long Parag Panjwani husat i

sif maketing opisa bilong

Bmobail-Vodafon. 

Mista Panjwani i tok

Bmobail-Vodafon ol kastoma

long PNG maket i laikim

mobail kampani long mekim

bisnis stret. 

“Ol kastoma bilong mipela

i laikim wanpela samting. Na

em i tras o bilip. Ol i laikim

wanpela kampani we ol I ken

trastim na bilip long

en,”Mista Panjwani i tok. 

Em i tok ol kastoma bilong

bmobail-vodafon i ken tras-

tim mobail sevis na netwok

bilong ol bikos Bmobail-

Vodafon i no save rausim

mani bilong ol kastoma nat-

ing, i gat mobail kavares long

olgeta hap na ol sevis i

namba wan tru. 

Moa long 200, 000 man-

meri long PNG i nau wok

long yusim Bmobail fon

bikos sevis bilong ol i nam-

bawan tru long liklik mani.  

“Yu ken sekim balens bi-

long Nasfan, Nambawan

Supa na NCSL long

Bmobail-Vodafon. Ol kas-

toma i ken baim isi pei long

bmobail-vodafon tu,”Mista

Panjwani i tok. 

Bmobail-Vodafon
em i poroman

netwok 

SHAYNE Elliott bai kisim

ples bilong Mike Smith

olsem Sif Ekseketiv Opisa

(CEO) bilong  ANZ benk.

Bod bilong ANZ benk i

tokaut long las wik olsem

Shayne Elliott bai kamap Sif

Ekseketiv Opisa na em bai

kam insait long kisim ples bi-

long em long 1 Janueri 2016.

Mista Elliott, i gat 51 kris-

mas, na nau yet em i save

wok olsem Sif Fainensel

Opisa bilong ANZ na wok bi-

long em, em bilong lukautim

olgeta Fainens bilong benk

na tu  wok bilong lukautim

Grup Strateji, Treseri, In-

vesta Rilesens na Akuisisen.  

Em i bilong Nu Silan na

em i gat intenesenel ek-

spiriens long benking i winim

30 yia long Australia, Nu

Silan na Midel Is. Em i bin

joinim ANZ benk olsem CEO

Institiusenel long Jun 2009. 

Mista Smith bai lusim wok

bilong CEO bihain long 8-

pela yia olsem CEO na

olsem wanpela bilong ol

Dairekta, long Desemba 31

2015.

Siaman bilong ANZ, David

Gonski i tok Mista Smith i

senisim lukluk bilong ANZ

olsem wanpela benk bilong

Australia tasol na nau em i

lukluk moa long Esia Pasifik.

Mista Elliott i tok em i gat

bikpela amamas long i go

pas long ANZ. 

“ANZ em i wanpela benk

we i save mekim bikpela wok

bilong sapotim ol kastoma

na ol komyuniti insait long 34

kantri long wol. Ol pipel bi-

long mipela i gat klia strateji

long stiaim ol na em i gat ol

strongpela valiu. Mi amamas

tru long wet tasol long wok

wantaim Mike long lukim

senis bai kamap long

strongim faundesen em i

kamapim pinis.” Mista Elliot i

tok. 

Long wankain taim, nau

CEO Mista Smith i tok em i

gat bikpela amamas tu long

wanem samting ol menes-

men tim na olgeta wokman

na meri bilong ANZ i bin

kamapim insait long 8-pela

yia em i bin stap CEO. 

“Mitupela Shayne i save

wok klostu wantaim insait

long 6-pela yia olgeta moa

long dispela tripela yia olsem

CFO. Mi save olsem em bai

kamap wanpela fit Sif Ek-

seketiv,” Mista Smith i tok. 

Mista Smith, i gat save

long ol koneksen wantaim

Esia olsem na ANZ bai holim

em yet olsem non-ekseketiv

edvaisa long Bod inap long

wanpela yia pastaim. 

Sif Ekseketiv Opisa
bilong ANZ i senis

GAVANA bilong Nu Ailan, Sir

Julius Chan i tok Provinsal

Gavman i kisim tasol K37 mi-

lien long maining royialti in-

sait long 10-pela krismas,

Lihir gol main i wok. 

Sir Julius i mekim ol dis-

pela toktok long taim em i

bekim wanpela niuspepa ripit

bilong Newcrest maining.

Newcrest Mine i tok olsem

insait long las 20 yia, stat

long 1996 i kam inap long

dispela yia, 2015, ol i baim

K347 milien olsem royalti

mani. 

Sir Julius i tok olsem hap

bilong dispela 10 yia, royalti

Lihir Gold Limited i bin baim

inap long 2010 taim New-

crest i pinisim ol wok long

baim dispela gol projek, taim

ol i stat baim royalti. 

Sir Julius i tok i tru K347

milien ol i bin baim long 10

yia na long dispela, hap mani

i go long ol papagraun na tu

long LLG.

Narapela hap i save kam

long Provinsal Gavman ol i i

brukim gen. 

Long dispela 30 pesen i go

long Namatanai Distrik, we

main i stap na 10 pesen  i go

long Kavieng Distrik na 10

pesen tasol Provinsal Gav-

man i kism. 

Sir Juilus i tok  provinsal

gavman i bin wanbel olsem

ol royalti tupela distrik i save

kisim bai ol i yusim long gut-

pela bilong olgeta pipel.

Na dispela i stat long 2008

we royalti bilong ol distrik i go

long ranim ol program bilong

gavman olsem lapun na

disebel lain, pensen, haus, fri

na subsidais edukesen, na ol

wod level program, we i

senisim laip  bilong pipel. 

Nu Ailan i bin namba wan

provins insait long kantri long

givim fri edukesen long ol

pikinini bilong em inap long

gret 10 na larim ol papa-

mama i baim sabsidi tasol

long ol narapela gret inap

long gret 12. 

Wantaim dispela tu em

K1200 gavman i givim long

ol sumatin bilong Nu Ailan i

stap skul long ol bikpela skul

olsem ol kolis na yunivesiti

insait long kantri na

ovasis,na bihain long sam-

pela yia i go pinis i go long

K2500.

Sir Julius i tok moa olsem

provins bilong em, i wanpla

tasol insait long kantri long

givim pensen mani i go long

ol lapun na tu, ol disebel stat

long 2009 yet, we K360 ol i

givim olgeta yia long olgeta

lapun 60 yia krismas bilong

ol o moa na tu, ol disebel. 

Em i tok kost bilong fri

edukesen i go antap lusim

K100 milien.

Gavana i tok moa olsem

long dispela K180 milien,

provinsal gavman i save

kisim, K120 milien i go long

fri edukesen na long baim ol

lapun na disebel lain. Nara-

pela hap mani i go long stre-

tim bek Boluminski Haiwe

we provinsal gavman i stre-

tim bek bikos Nesenel Gav-

man i no givim mani em i bin

tok long givim.

Long pinisim toktok bilong

em, Sir Julius i tok, kain mani

provins na ol papagraun i

kisim i no wanpela samting

taim maining i save mekim

planti bilien Kina.

Em i tok bikpela mani tru i

kam aut long Nu Ailan na em

i stret tasol olsem bikpela

hap i mas go bek long

provins. 

K 37 milien royalty
mani long Nu Ailan
Provinsial Gavman

Frieda Sila Kana i raitim

WOK bilong MARSH projek

long kantri i kamap strong

wantaim ol projek we ol

lokal komyuniti yet i kisim

tingting na i planim gen ol

mangro diwai na tu toktok

long ol narapela long bi-

hainim gutpela pasin bi-

long lukautim diwai na

envaironmen.

Delena ples klostu long

Yule Ailan long Kairuku-Hiri

Distrik bilong Sentral Provins

em i wanpela komyuniti we i

kisim gut tru dispela tingting

na i wok long lukim senis i

kamap long ples bilong ol. Ol

i kisim helpim long ol wok-

man na meri bilong PNG

Senta bilong Lokali Menes

Eria (CLMA) long kisim moa

save long wei  na laip bilong

ol mangro, gutpela bilong ol

long graun na komyuniti na

kisim save long planim na

lukautim.

Delena Komyniti projek i

karamapim tripela liklik ples

long Yule Ailan wantaim pop-

ulesen olsem 5,100 pipel. 

Tim Lida bilong Mango Ri-

habilitesen projek, Albert

Miria i bin stap long wanpela

Mangro Bung we i bin

kamap long Pot Mosbi i no

longtaim i go pinis na em i

bin stori long wok bilong

komyuniti bilong em long

ples.

Mista Miria i tok, projek bi-

long ol wantaim CLMA i wok

long putim ol neseri bilong ol

mango sit na ol i wok long

planim gen.  Ol saveman na

meri i wok long go na givim

trening long we bilong lukau-

tim mangro na ol rip na laip bi-

long ol samting long solwara.

“Mipela i mas lukautim ol

rip na solwara bilong mipela

bikos mipela i gat ol pis bi-

long mipela long kaikai na

salim long kisim mani, em i

save stap insait long rip.

Mipela skulim na stopim ol

man long yusim dainamait

na poisin rop long kisim pis.

Dispela samting em i

bagarapim laip bilong rif na

pis na ol narapela abus

samting insait long solwara,”

Mista Miria i tok. 

Ol pis i save kaikai samt-

ing long rip na long mangro

tu.  Em i tok olsem wanem

samting ol i lainim em olsem

sapos yumi bagarapim o rip,

em i save kisim narapela

1000 yia moa long ol nupela

rip bai kamap na gro inap

long kamapim kaikai na ples

bilong ol pis i stap long en.

Mista Miria i tok olsem gut-

pela bilong dispela projek

em olsem ol pipel long ples i

volantia na mekim dispela

projek nating long taim bi-

long ol yet. Ol i no kisim wan-

pela pe bilong dispela wok. 

“Pastaim long ol pipel i

kisim trening, ol i no save

long wok bilong lukautim en-

vaironmen. Ol i save kisim

pis, ol sel, kuka na tu paiawut

long ol mangro diwai. Tasol ol

i no save olsem em i save

stap olsem banis long stopim

solwara long kam insait long

ples taim bikpela solwara i

bruk,” Mista Miria i tok.

Em i gutpela wok tasol nau

yet em ol NGO tasol i wok

long helpim ol komyuniti long

givim trening. Projek em i

karampaim olgeta yangpela

na ol bikpela lain wantaim.

“Mipela i skulim ol yang-

pela pikinini bilong mipela tu

long wok bilong mangro na

ol i save amamas tru long

planim ol sit bilong mangro.

Mipela i tokim ol long ol i no

ken katim nating na bagara-

pim,” Mista Miria i tok.

Ol rurel ples i mekim gutpela
wok long strongim mangro

Ahimsa Kibikibi i raitim

NUSA Rot i stat long lukim

pinis senis long dispela wik

taim Kavieng i lukim namba

wan wok bilong putim kolta

long ol rot. 

Ol bikpela samting olsem

bikpela maket, haus sik, ol

gavman opis na bris bilong

sip i  stap long dispela hap

rot . Pipel i bin  stap wantaim

das na ol bikpela hul long rot

long dispela hap.

I bin longpela taim long ol

wok i pinis bikos ol wokman i

mas wok tu long putim gut ol

paip long wara long taim

nogut. 

Dispela ol hap bilong wara i

mas ran long en, i no bin

stap bipo na dispela i mekim

ol rot long taun I bagarap

long taim bilong ren. 

P.E.C Siaman bilong infra-

straksa, James Pandi i tok

wok bilong stretim bek ol rot

long Kavieng Taun i stat pinis

na dispela i bihainim stret

laik na tingting bilong Gav-

man bilong Sir Julius Chan. 

Wok bilong putim kolta i pinis

tu long rot stat long Bo I go

Burukalai na dispela em ol

bikpela projek we bai mekim

taun I luk nais na tu,  bai

opim ol hap insait long Wes

Kos Namatanai long ol sevis

bilong Gavman. 

Ol projek bilong rot MCC i

winim kontrak long mekim

tasol Nu Ailan Gavman i go

pas long em PWNI na Tax

Credit Scheme. 

Gavana bilong Nu Ailan wan-

taim memba bilong Na-

matanai, Byron Chan i

amamas tru olsem olsem ol

pipel I bin sanap strong inap

diriman bilong ol i kamap tru. 

Wok bilong stretim Kavieng
Taun rot i stat nau

Albert Miria – Tim Lida bilong Mangro Rihabilitesen Projek long
Delena, Sentral Provins. Poto: Frieda Kana

Digicel nau i gat nupela wei

bilong voismeil sistem long

senisim olpela na dispela em

bilong givim gutpela sevis

long ol pipel. 

KHATTAR Fehmi, Konsi-

uma Bisnis Dairekta bilong

Digicel i tok, dispela em i

kamap long tingting bilong

Digicel long  putim PNG

Maket i kamap wankain

olsem ol intenesenel standet

i stap pinis, long kamapim

gutpela sevis.

Stat long Sarere 12 Sep-

temba, ol pipel bai i no moa

harim wanpela toktok i kam

pas long tok save long

wanem kain sas bai ol i kisim

long yusim voismeil sevis

long taim ol i ringim wanpela

namba we papa bilong fon i

no stap long bekim.  

Long kisim ples bilong tok-

tok we i save kam olsem,

“Bai yu kisim sas long kol bi-

long yu bihain long dispela

nois,”  nau bai nois bilong

dailim kol bai i go 15 o 20

seken bihainim wanpela ‘bip

nois’ long tok save long kas-

toma olsem em i ken lusim

tok save hariap tasol long

fon taim man long narapela

sait i no kisim fon, o stopim

kol bipo long ol bai sasim em

long dispela kol.

Ol bai sasim konsiuma

sapos em i holim yet telepon

bihain long ‘bip nois’ i

kamap. Wanpela hap wok

bilong Digicel long helpim ol

kastoma beis bilong em

long redim ol ekstra kas-

toma ke woklain bai stap

redi long helpim ol husat i

laik ektivetim o diektivetim

dispela  voismeil sevis we ol

konsiuma yet bai makim

long taim ol i ringim ‘123’. 

Tok save bilong dispela i

bin kamap gen long stat bi-

long dispela yia long

kamap wanpela hap bilong

Digicel wok i go bikpela

long kisim ol rurel ples na

long givim gutpela sevis

long ol namba bilong kas-

toma we i wok long go

antap yet. 

BRIS bilong ol sip bilong sol-

wara long Kimbe nau i kamap

bikpela moa na Nu Briten

Pam Oil, kampani we i save

baim planti manmeri long wok

na tu i save givim moa mani

long ikonomi bilong Wes Nu

Briten na PNG,  i amamas

long wanem dispela bai

mekim wok bilong ol i kamap

gutpela na bikpela moa. 

Nu Briten Pam Oil Limited

(NBPOL) em i wanpela

bikpela praivet sekta emploia

long na em i bikpela kampani

husat i save yusim Kimbe

Pot, oltaim..

Long taim bilong opim bris

long las wik Fonde, Robert

Nilkare Kantri Menesa

(PNG) bilong Nu Briten Oil

Limited (Grup) i tok tenkyu

long PNG Pots Kopresen

Limited long pinisim na givim

tok orait long Kimbe Kostal

Bris Ekstensen. 

“Mipela i laik tok tenkyu tu

long Minista bilong Stet En-

teprais, Ben Micah na

O’Neill-Dion Gavman long

komitmen bilong ol long di-

velopim ol ki infrastraksa bi-

long helpim ikonomi olsem

Kimbe Pot. Kimbe Pot em i

wanpela bikpela PNG

Egrikalsa Provins. 

“Kostal Bris Ekstensen bai

helpim long givim moa spes

bilong wok bilong ol kostal

siping bilong Bismark, Con-

sort na ol narapela.  Bikpela

bris bai ol i yusim nau long

kisim ol bikpela sip olsem  ol

Fiul Sip bilong Swire, na Oil

Tenka bilong NBPOL. 

“Mipela bai stap i gat yet

sampela hevi long spes long

sampela taim yet long taim

olgeta sip bai kam sua long

wankain taim, tasol dispela

em i narapela wok yet long

stretim tokok komyunikesen

i go i kam na kodinesen,” em

i tok. 

Mista Nilkare i tok , “Hevi

bilong ol sip i kam paspas

long sip bris em i kamap

bikos long gutpela wok bi-

long Nu Briten Pal Oil Lim-

ited na wanem senis em i

mekim long ol oil tenka long

kamapim dispela hevi trefik

long haba na em i pasim rot

bilong ol nomol kago sip long

bringim ol samting i kam in-

sait long provins.  Ol sais na

namba bilong ol Pam Oil

tenka tu i go antap insait long

ol dispela yia i kam na ol i

save stap moa long 5-pela

de tu olsem na i save mekim

sampela ol kago sip i leit

long rausim ol kago bilong

ol.”

Em i tok kampani i laik

sapotim moa gavman na tok

strong long em i mas inves

yet long ol  ki infrastraksa

olsem ol rot, bris, ilektrisiti na

Pots long ol rurel eria we ol

bikpela bisnis i save wok

olsem long NBPOL na ol

narapela olsem.  

Egrikalsa i save holim laip

bilong ol PNG famili i go

longpela taim na em bai stap

olsem yet long sampela taim

yet. 

Mipela bai sapotim gav-

man yet wantaim wok bilong

infrastraksa long wei bilong

Takis Kredit; tasol dispela

tasol em bai i no inap.  PNG

em i no Pot Mosbi tasol, i gat

moa bilong PNG i stap yet.

Gavman i mas investim moa

mani long infrastraksa we i

sapotim Egrikalsa sekta we

bai i sapotim gro bilong

ikonomi long rurel ples bi-

long PNG, we ol trupela

PNG populesen i save wok

na stap. 

Dispela we bilong strongim

ol wok bilong SME i go

bikpela long Papua Niugini

long olgeta Egrikalsa provins

insait long kantri.

NBPOL Grup i save baim

moa long 27,000 pipel insait

long ol kampani bilong en,

olsem:  NBPOL WNB, Hi-

gaturu Oil Palm, Milne Bay

Estates, Poliamba Oil Palm

na Ramu Agri indastri Lim-

ited. 

Kimbe Sip Bris
i go bikpela

Voismeil bilong 
Digicel i senis pinis

Ol wokman bilong MCC, i putim kolta long Nusa Parade rot. 
Poto: NIP provinsal gavman

Burukalai rot long Kavieng i kisim kolta pinis.

”Safer Mining, 
Safer Communities”

An initiative of:
National Apex Mining 

Safety Council

Under the auspices of:
Mineral Resources Authority

Ramu NiCo Management (MCC) Ltd,
the manager of Ramu NiCo Project is proud to host the 5th 

NATIONAL MINING EMERGENCY RESPONSE CHALLENGE 
in Madang

Date: August 22-25, 2015
Venue: DWU & PNG Maritime College

Wok bilong glasim DSTP
long Basamuk Solwara 
bai go orait
LONG yia 2011, Nesinol Kot long Madang

is bin mekim wanpela bikpela kot disesen

na tok Ramu NiCo Projek insait long

Madang I ken go het na husim DSTP or

dip si teiling program.

DSTP em wanpela wei we kampani I luk-

save bihain long ol save man I tok em I gut-

pela wei long trumai pipia bilong Ramu NiCo

main igo ananit long solwara we nogat abus

olsem pis bai dai na solwara bai nonap

bagarap.

Ol papagraun long Raikos or Basamuk I

bin salensim dispel DSTP teknologi wantaim

ol helivim bilong NGO, Bismark Ramu Grup

long stopim DSTP.

Taim ol I go long kot na Nesinel Kot I

mekim disisen, em I tok olsem ananit long

Envairoment Act 2000, lo I tok DSTP em

kampani I ken husim na tu kot I askim Ramu

NiCo long mas karim aut awenes long DSTP

na tokim ol papagraun na ol narapela

stekholda long risult bilong DSTP insait long

olgeta 3-pela mun.

Bihain long dispela disesen, Ramu NiCo I

bin wok hat stret ananit long luksave bilong

Konsevesin Envairomen na Proteksin Atoriti

(CEPA) or bipol ol I kolim Dipatmen of En-

vairomen na Konsevesin long lukautim sol-

wara, bus, nambis na ol graun taim Ramu

NiCo I go insait long produksen.

Ramu NiCo I bin kisim kam ol narapela

konsaltent tu long glasim DSTP na wei bilong

trumai pipia ananit long solwara. Ol wok

painim aut I soim olsem nogat wanpela birua

I bin kamap long solwara bilong Basamuk or

Raikos long stat bilong mun Disemba 2012

taim wok operesin I stat I kam inap tete.

Planti masin na save ol I bin husim I bin

kam long ol save man bilong ovasis olsem

Australia bihain long gavaman I tok orait.

Tasol long strongim dispela wok bilong DSTP

I go strongpela na ol papagraun I ken hama-

mas, Ramu NiCo i baim wanpela kain spesel

masin blong wok aninit long solwara long

helpim kampani long sekim ol pipia we em i

rausim i go daun long solwara.

Kampani i baim dispela rimot operating

masin (ROV) model bilong en vLBV300-5

long wanpela kampani ol i kolim SEAB-

BOTIX Ltd bihain long ol saveman na saintis

i tokim kampani long yusim ROV long wok bi-

long en.  Dispela masin blong wok aninit long

solwara na kisim ol piksa na ripot em gutpela

tru na i ken wokim planti wok na givim ripot i

go bek isi tru.

Dispela masin i ken statim wok bilong en

stat long miksing tenk bilong DSTP bihainim

paip na go aninit long solwara long 150 mita

mak, na tu em i ken go daunbilo tru long flua

bilong solwara we ol pipia i go sindaun long

en. Dispela hap em nogat pis na abus.

ROV em ol wokman i ken kontrolim long

graun na em bai muv i go daun olgeta long

solwara na kisim ol piksa na rekotim long

bokis kompiyuta em i karim na bihain ol

saveman I ken glasim

Ramu NiCo i tokaut olsem taim i gat gut-

pela rekot long sait long DSTP em bai givim

gutpela ripot i go long Nesenel Gavman na

tu lokal komyuniti long Raikos distrik na tu

kantri.

Pastaim long Ramu NiCo i baim dispela

ROV, Kampani i save yusim ROV i kam long

ovasis long olgeta kwata long wan wan yia

long sekim wok bilong DSTP.

Ino long taim igo pinis tu em Nesenel Gav-

man long Septemba dei 7 i givim tok-orait

long envairomen plen bilong Ramu NiCo

Projek we I karamapim tu wei bilong glasim

DSTP long dispela operesinol envairomen

menesmen plen (OEMP). Menesing Dairekta

bilong CEPA, Gunther Joku i givim fainol tok-

orait.

Dispela tok-orait bilong OEMP nau i putim

Ramu NiCo Projek long sanap strong long

wok bilong en long lukautim na wok wantaim

bus, graun, wara na solwara stat long Ku-

rumbukari main i go daun olgeta long

Basamuk Rifaineri na tu 135 kilomita slari

Paiplain.

Pastaim, Ramu NiCo is mekim Operesins

Marin Monitoring Progrem (OMMP) or ol wok

sekim i wok long go long han bilong Ian Har-

greaves na Asosiet bilong Australa. Em wan-

pela indipenden konsalten. Dispela ol wok i

go wantaim permit kondisen bihain long tu-

pela yia long karimaut wok long rifaineri na

DSTP. 

Wok painim aut I soim olsem nogat wan-

pela birua long DSTP ikam inap tete na nau

dispel nupela ROV bai strongim dispela work

bilong DSTP.

HSE tim wantaim nupela ROV masin long Basamuk

Ol saveman I husim rimot control long kontrolim ROV insait long solwara

Ol I putim ROV igo insait long solwara bilong Basamuk long glasim DSTP

Ol poto: NRL

NOT Kwinslan Cowboys i winim namba wan

NRL taitel bilong ol bihain long Johnathan

Thurston i kikim golden poin, fil gol i go 

insait na daunim ol Brisbane Broncos 17-16

long gren fainel, long Sydney Olimpik pilai

graun.

Ol Cowboys i stap bihain 16-12 long planti

taim insait long namba tu hap bilong pilai

bipo long winga bilong ol, Kyle Feldt, skoaim

wanpela trai long kona long fainel sekens

long kisim pilai i go insait long golden poin

ekstra taim.

Hap bek bilong Broncos, Ben Hunt, i lusim

bal long ekstra taim we ol Cowboys i kikim i

go long sait bilong ol Broncos.

Thurston i redi long kisim fil gol long namba

wan takel, tasol ol Broncos i ran kam insait na

i no givim sans long em long kisim golden poin.

Long namba tri takel, Thurston i sanap 20

mita ausait long trai lain bilong ol Broncos na

i kikim fil gol we ol i win long en long 83 minit

bilong pilai na i kirapim amamas tingting bi-

long ol kosa, pilaia na sapota bilong Not

Kwinslan long dispela taim.

Thurston i winim Clive Churchill Medol long

nambawan pilai bilong em long gren fainel.

Klostu taim bihain long Cowboys i win,

Thurston i tokim Sanel 9 olsem, ''Mi no gat

wanpela toktok long mekim. Mi no tingim

wanem samting mi i mekim.''

''Mi laikim ol boi bilong mi long ol i wok hat

tru long olgeta de na mipela i winim dispela

resis na mi laikim klap bilong mi.”

Dispela em i namba tu taim we ol Cowboys

i go long gren fainel bihain long 10-pela yia.

Namba wan taim ol i bin go long gren fainel

em ol Wests Tigers i daunim ol long yia 2005.

Namba tu kepten bilong Thurston, Matt

Scott, i amamas long ol i winim tropi bilong

ol Not Kwinslan rijon.

''Mipela i save traim hat insait long 20 yia

na nau mipela i karim premiasip i go long 

asples,'' Scott i tok.

''Mi gat bikpela amamas tru long ol boi bilong

mi long ol i bin pait hat wantaim ol strongpela

birua tim na mipela i kam kamap long dispela

kain mak.''

Tasol, dispela em i bel no gut pinis bilong

Kepten bilong Brisbane, Justin Hodges, husat

i pilai 251 na las pilai bilong em long NRL pilai.

Not Kwinslan Cowboys i daunim
ol Broncos long wanpela poin

KEPTEN bilong Brisbane Broncos, Justin

Hodges, husat i lusim pilai bihain long dis-

pela NRL gren fainel i sapotim hap bek, Ben

Hunt, na i tok, ''Hunt em i man husat i kisim

yumi i kam long NRL gren fainel.'' 

Hunt em i namba 7 pilaia, i sanap wantaim

olgeta man bipo long kepten bilong ol Cow-

boys, Johnathan Thurston, i hamarim dispela

wanpela golden wining poin i go insait na

pasim namba wan win bilong ol Not

Kwinslan.

Hunt i krai long asua em i bin mekim long

ai bilong olgeta lain insait long stediam we ol

Cowboys i bihainim dispela asua wantaim

wanpela golden poin bilong ol.

Kosa bilong Brisbane, Wayne Bennett, i

tokim Hunt long lusim pilai graun long namba

tu hap, tasol em i no harim toktok bilong kosa

bilong em. 

Tasol, kepten bilong ol, Hodges, husat i

lusim pilai i tok olsem i no gat wanpela lain

bai putim blem  long namba wan pilaia bilong

Broncos.

''Mipela bai toktok olsem long em ah? Em

i no asua bilong Ben Hunt,'' Hodges i tok.

''Ben i ting olsem em i bin bagarapim gem,

tasol nogat. Mipela bai no inap long go long

gren fainel, sapos Ben i no stap insait.

''Ben i no bin mekim wanpela asua. Yupela

no ken poinim pinga long em.''

Brisbane Broncos i no poinim
finga long Ben long ol i lus

TAIM yupela i lukluk i go bek, dispela yia gren

fainel em i wanpela strongpela pilai i kamap we

i laik i go pinis long narapela kain rot, tasol han

bilong Johnathan Thurston i ranim bal gut tru.

Thurston em i man husat i save go pas

long dispela tim insait long olgeta 238 pilai

bilong em long Not Kwinslan, na em i soim

wankain pasin long dispela bikpela pilai.

Wanpela tim poro bilong em i tokaut olsem

Thurston em i namba wan pilaia long histori.

''Long tingting bilong mi yet i ting olsem em i

wanpela top pilaia,'' 5-8 bilong ol Cowboys,

Michael  Morgan, i toktok olsem long gren stan.

Birua bilong Thurston long Brisbane na

poro bilong em long Orijin, Justin Hodges, i

mekim wankain toktok olsem 5-8 bilong Cow-

boys em i namba wan pilaia.

''Mi lukim olsem kala bilong em long pilai i

namba wan tru long dispela gren fainel na

long ol narapela pilai'' Hodges i tok. 

Ol Cowboys i save stap baksait long Thurston

na i save sapotim em long kisim biknem na ol

poro bilong em i save kisim biknem tu.

Thurston i tok em i amamas long ol tim

poro bilong em na ol sapota long stap baksait

na givim olgeta sapot long winim dispela

gren fainel.

''Mi laikim ol boi bilong mi na klap bilong

mi,'' Thurston i tokim Sanel 9. 

Long tripela trai ol i bin putim, Thurston i

no mekim wanpela pas bilong ol Cowboys,

tasol em i bin yusim strong bilong em long

kamap wantaim 17-16 win.

I gat sampela sekens tasol i stap long

bungim pinis taim bilong pilai, tasol Thurston

i strongim em yet na i karim bal i go bek 10

mita na i lukluk i go long lep, lukluk i go long

rait na i lukluk i go long lep gen na i pas i go

long Morgan. 

Morgan i bin soim wanpela namba wan kala

bilong pilai na i pusim wanpela birua pilaia na

i pasim i go long Kyle Feldt na Feldt i putim

trai we tupela i kisim wankain poin i stap.

Kik bilong Thurston i go kisim long pos na

i kam bek na em i pilim no gut tru, tasol em i

amamas gen taim em i putim fil gol i go insait

long 83 minit bilong pilai na i kisim golden

poin long winim namba wan taim premiasip.

Kosa bilong ol Cowboys, Paul Green, i

kolim Thurston olsem em i ''hero''.   

''Mi no bin laikim ol narapela pilaia long

kisim dispela fil gol, tasol Thurston i mekim

pilai long gol taim em i bin gat sans long kik,''

Green i tok.      

Johnathan Thurston 'em 
i wanpela bikpela pilaia mipela 
i lukim' Michael Morgan i tok.

GREN fainel hero bilong Not Kwinslan, Kyle

Feldt, i save pinis olsem hap bek bilong ol

Broncos, Ben Hunt, bai lusim bal long golden

poin kik.

Winga bilong Cowboys i putim wanpela

golden trai taim sampela seken i stap yet

long belo bilong pinis pilai i krai.

Hunt i lusim bal taim ol Cowboys i kikim bal

long ekstra taim. Dispela i givim bikpela sans

long ol Cowboys na 5-8 bilong ol, Johnathan

Thurston i putim golden poin, fil gol, i go in-

sait long 83 minit.

Thurston i tok olsem em i save kilim planti

taim long kamap wantaim dispela kain mak

we em i namba wan taim bilong ol long winim

gren fainel.

''Mi mekim 30 kik insait long wanpela wik

long kisim dispela golden sans long pinis bilong

pilai taim we Hunt i lusim bal,'' Thurston i tok.

''Taim mi i kikim bal, mi pilim olsem ol man

bai hat long ketsim bal. Taim win i blo long

pes bilong mi, bal i go antap moa yet bilong

Hunt long kisim.''

Feldt i tok, ''Mi i no bin pilim amamas long

tim bilong mi bai lus.''

''Tasol, planti boi i kam na i tok, 'Lukim, yu

tasol bai mekim na mipela bai skruim skoa'.

''Taim ol i tok olsem, mi tingim mi yet olsem

em i gutpela tru, na mi bai givim olgeta strong

bilong mi.

''Dispela em i olsem 8-pela minit i stap yet

long bungim pinis bilong pilai, na tru mipela i

pinis wantaim trai na olgeta samting i go long

histori.'' Feldt i tok.

Dispela win bai rausim ol sampela tingting no

gut we Feldt i save i gat long anda 20 gren

fainel long 2011 we em i bin mekim planti asua.

''Mi no save wanem samting i bin kamap

long dispela de, tasol nau mi gat retpela NRL

ring long finga bilong mi nau. Dispela kain

amamas mi pilim em bai no inap long lus long

tingting bilong mi olgeta taim,'' Feldt i tok.

Hero bilong Not Kwinslan 
Cowboys, Kyle Feldt, 

i amamas long wining pilai



Philemon Tame i raitim

OL Brothers i pait bek long namba tu hap bilong pilai

na i daunim ol Nova 32-24 long Kapitel Ragbi 7s Kap

gren fainel resis bilong ol man i kamap long las wik

Sande.

Dispela fainel pilai i kamap long wanpela drai taimna

long ai bilong liklik namba moa long 100 manmeri i luk-

luk stap long Bisini pilai graun long Pot Mosbi.

Ol Brothers i putim 3-pela trai long namba wan

hap bilong pilai na ol Nova i putim tupela trai we

skoa i sanap olsem 19-12, na referi i pairapim wisil

taim ol i bungim taim bilong malolo.

Ol Brothers i skruim skoa bilong ol taim ol i statim

namba tu hap bilong pilai we kapten bilong ol PNG

Pukpuk, Tisa Kautu, i putim wanpela trai.

Brothers i putim gen namba tu trai long namba tu

hap bilong na ol Nova i no bin putim wanpela trai yet

we skoa i sanap olsem 33-12.

Ol Nova i kisim strong gen na i putim tupela trai

insait long tupela minit we ol i skruim skoa bilong ol

i kam antap long 24.

Tasol, i no gat inap taim i stap bilong ol Nova i ken

apim skoa bilong ol. Referi i pairapim wisil bihain

long wanpela minit na pilai i kam long mak bilong en.

Long Sil gren fainel, Juggernauts i daunim Fly 24-

5 na ol Harlequins i isi tasol daunim ol Spartans 34-

0 long Bowi gren fainel.

Gren fainel bilong Plate namel long ol PNG Difens

Fos (PNGDF) na Crusaders i pinis wantaim ol

PNGDF i kamap wina 21-17.

Long gren fainel bilong ol meri long Ragbi 7s i bin

kamap pas long ol man long wankain taim em ol

Sauten Sif i wokabaut antap long ol Fly wantaim 32-0.

Ol Sif i sanap pinis long pilai graun wantaim namba

wan sans long kisim skoa we Freda Waula i no wes-

tim taim long putim wanpela trai, na ol i stap pas 5-0.

Bihain long dispela trai, tupela tim wantaim i no

putim sampela moa trai long namba wan hap na ol i

bungim taim bilong malolo.

Manda Ipat i mekim wanpela 40 mita ran taim ol i sta-

tim namba tu hap bilong pilai, na i skruim poin bilong ol. 

Ol Fly i pilai karangi we Waula i kisim bal na

skoarim 5-pela poin gen we dispela i makim namba

tu skoa bilong em long resis.

Ol Sif i putim 3-pela moa trai insait long 3-pela minit

we susa bilong Waula, Vero Waula, i putim las trai.   

Brothers i daunim

Nova 32-24 long ragbi

7s Kap gren fainel

PUBLIC NOTICE
Pursuant to Practice Note 1of 2015,the Registrar has compiled an inaugural Fast Track List. 

The purpose of this Fast Track list is to "put in place a process to fast track the hearing and determination of certain
cases before the National and Supreme Courts in which time is of essence and an expedited hearing and determination
of the dispute is necessary in order to maintain the purpose and utility of these proceedings".

These cases fall into the following categories;

Cases involving election or appointment of persons to public offices for fixed term;1
Civil and Commercial Cases involving fixed term contracts for provision of goods and services or goods of2
a perishable nature;
Civil and Criminal cases involving cases of public interest and /or the due administration of justice of which3
by reason of delay, there is a real risk of loss of witnesses or evidence, or real risk that proceeds of crime
may be lost or perish, or that the purpose and utility of the proceedings  will have been lost by the passage
of time and injustice caused to parties;
Disputes involving interpretation and application of provisions of Constitutional  Law;4
Appeals and Reviews in which delay will cause irreversible harm, hardship and Joss to the parties;5
Civil cases involving imminent and irreversible destruction of the environment; and6
Cases  that are part- heard and delayed for more than 12 months, the continued delay of which will defeat7
the purpose of litigation and cause hardship to parties.

The types of expedited hearing include the following;

Expedited directions hearing for hearing of interlocutory matters;1
Expedited directions hearing for trial  / hearing of substantive matter;2
Expedited Trial/Hearing of substantive matter;3
Expedited completion of part-heard trial/hearing;4
Review of conditions of Order/Direction issued previously;5
Summary Determination;6
Other actions (to be specified, for example review of interim stay orders, review of bail, etc.)7

Dated 6th October 2015

lan V Augerea

Registrar, National & Supreme Courts

Inaugural Case Fast Track List:

The Registrar has compiled a list of cases before the

Supreme Court and the National Court that fall into the

categories outlined above. This Case Fast List is available

to be collected by the parties or their lawyers or can be

supplied on request via e-mail or fax. A copy of the list is

also posted in the Court Notice Board at Waigani.

Call Over

On 19th October at 930 amat Waigani the Registrar will

conduct a call over of all matters on the Case Fast track

List to consult with the parties on the case list before the

case list is submitted to the Court to commence formal

court fast track proceedings. Lawyers and parties having

interest in any of these cases should consult the Registrar

to obtain the case list from the Registrar beforehand and

attend the Call Over to be consulted.

Enquiries and List

All queries should be made to the Registrar by email;

iaugerea@pngjudiciary.gov.pg or by fax on 3257732 or

through the Telephone Nos;3245868 or 3245818,or 

appointment at the WaiganiRegistry.

SUPREME COURT BUILDING WAIGANI 

OSENIA sempionsip tonamen bai kamap

long Oklen, Nu Silan long mun i kam.

Divelopmen Menesa bilong PNG Ragbi

Futbal Yunion, Sailosi Druma, i tok Ne-

senel Ragbi 7 sempionsip bai kamap

long Sir Hubert Murray pilai graun em i

namba wan samting bikos ol bai makim

ol man tim na meri tim long pilai long 

Osenia sempionsip bai kamap long Nu

Silan long mun i kam.

Nesenel Ragbi 7s sempionsip tonamen

i bin mangalim 22 Wes Papua pinis long

join wantaim na pilai.

Sikistinpela man tim na 6-pela meri tim i

redi pinis long pait long dispela nesenel

ragbi 7s sempionsip resis.

Mista Druma i tok moa olsem, ''Mipela i

laikim 6-pela moa tim bilong ol man na 6-

pela tim bilong ol meri i kam join long

namba wan taim long promotim na skruim

toktok i go long olgeta hap bilong kantri na

long ol narapela kantri tu.''

''Long divelopim rul bilong pilai, mipela i

ken larim ol i ken kam pilai na skulim yumi

wantaim ol nupela stail bilong pilai we ol i

gat long en,'' Druma i tok. 

''Long ol nupela pilaia husat i tingting

long pilai wantaim i trutru soim olsem rul o

kod bilong pilai bai  kamap ples klia nau.  

''Dispela em i namba wan taim we

mipela i larim ol meri long pilai wantaim

long sempionsip resis na wanpela nupela

kain samting em Barbarians tim i kamap

wantaim ol meri husat i save pilai long au-

sait senta na ol i no pilai gut long dispela

kain pilai,'' Druma i tok.

Ol narapela 5-pela tim em ol bilong

Papua Niugini yet olsem Spartans, Chiefs,

Harlequins, Crusaders na Flies. 

Sait bilong tim bilong ol man, mipela i gat

wanpela namba wan tim we ol Papua Ni-

ugini pilaia husat i save stap long Australia

na wantaim tim bilong ol Wes Papua bai

kamapim tim long joinim dispela sempi-

onsip tonamen.

Osenia tonamen bai kamap long Oklen 

WINA bilong 2015 Intasiti Kap long Papua Niugini na

sempion bilong Vodafone Kap long Fiji bai resis long

Pot Mosbi long Melanesian Klap Sempionsip long

Oktoba 10, 2015.

Dispela pilai bai kamap long Sir John Guise pilai

graun we tupela klap wantaim bai resis long kisim

taitel bilong rijon.

Dispela pilai em i bilong promotim na strongim ragbi

resis i kamap insait long kantri, na em bai givim moa

strong long ol wan wan pilai insait long ol wan wan lokal

tim long pilai gut taim ol bai gat strongpela tingting long

winim wanpela ples insait long resis bilong rijon.

Intasiti Kap bilong PNG i lukluk long ol Rabaul Ag-

mark Gurias husat i bin kisim kraun bilong sempion

bihain long ol i daunim ol Simbu Lion. 

Ol mangi long Rabaul bai nau salensim klap sem-

pion bilong Vodafone Kap resis long Fiji.

Dispela kain gutpela tingting na wok rere em i no

kamap long PNG tasol, nogat. Em i kamap long ol-

geta hap long rijon olsem ol i kamapim Melanesian

Kap. Dispela bai redim wanpela lata we ol bai

krungutim na kamapim ol nupela fit pilaia.

Na tu, resis bilong pilai insait long rijon bai putim

planti ol ragbi lig pilaia insait long sans bilong pilai long

ol intanesenel pilai resis we ol i kamapim long en.

PNG i gat wanpela tim pilai long Intra Supa Kap

na resis olsem Melanesian Kap bai helpim ol pilaia

long kirapim namba wan stail bilong pilai futbal insait

long kantri na olgeta hap long rijon.

Sempionsip bilong tim Fiji em i Sabeto Roosters

we ol i kam pinis long PNG long Trinde (asde) na ol

Agmark Gurias bai kam long Fraide.

Intasiti Kap wina bai

pilai long Melanesian

Kap Sempionsip

Komiti i baim pinis ol etlit

bilong PNG husat i winim

medol long Pasifik Gems

long mun Julai. 

Dispela mani em gavman

bilong nau i bin tok promis

long givim ol wina bipo long

gem i kamap.

Minista bilong Spot, Justin

Tkatchenko, i bin tok promis

long givim K7 milien i go

long PNGOC long givim i go

long ol representetiv bilong

kantri.

Ol gol medol wina i kisim

K20, 000, ol silva medol wina

i kisim K10, 000 na ol brons

medol wina i kisim K5, 000.

Olgeta medol we PNG i

win long en em 218 we 88

gol medol. 

Dispela em i namba wan

pilai bilong ol PNG we ol i

daunim ol Nu Kaledonia,

husat i rekim ol medol long

5-pela Pasifik Gem i kamap

bipo na namba 5 long en em

i kamap long Noumea we 4-

pela yia i go pinis na ol i

winim 120 gol medol.

Tkatchenko i tok promis tu

olsem gavman bai givim K2,

500 tu long ol etlit husat i no

winim wanpela medol na dis-

pela namba em ol i givim i go

long gavman tu long tok orait.

Seketeri Jenerel bilong

PNGOC, Auvita Rapilla, i askim

olgeta etlit long givim ol benk

akaun namba  bilong ol na ol

i ken putim mani i go insait.

Em i tok tenkyu long ol etlit

long ol i bin soim tru kala bi-

long ol long taim bilong pilai

na i tok tenkyu tu long Praim

Minista Peter O'Neill long

givim bikpela sapot.

Namba wan swima, Ryan

Pini, i stap long namba wan

ples wantaim gutpela kala

bilong em long taim bilong

swim we em i bin 7-pela gol

medol.

Ol Etlit i kisim mani bilong 
ooll  ppiinniiss

WISIL: Tupela brata na susa bai kisim mani bilong ol kam long gavman bihain tupela winim gold na
silva long taim bilong Pasifik Gem. Ol narapela tu husat i winim Gold, Silva na Brons long taim bilong
Pasifik Gems bai kisim mani bilong ol tu. File. Poto Nicky Bernard

OL top 8 tim bilong anda 19 long Pot Mosbi

Sabeben Ragbi Lig resis i stat long Mande

long Kone Tigers pilai graun long Waigani.

Tim we i stap pas long lata em ol Waigani

Cowboys na ol Bandicoots i stap namba tu

long lata. Helifix Warriors i stap namba 3 na

Marane K-rats i stap namba 4. 

Na ol tim husat i stap long las 4 em ol

Morata Swans, Not Sta, Erima Hurricanes na

Wildlife Patterson Titans. 

Long nokaut fainel bilong top 4 em ol Cow-

boys i daunim ol K-rats 22-6 long Mande. 

Cowboys i putim 6-pela trai we namba tu

rowa, Robert Koaba, i putim tupela trai,

winga Rickey Hokira i putim tupela trai na ful

bek Ashley Ian na senta Martin Mom i putim

wan wan trai. 

Wanpela trai bilong ol K-rats em Pera John

i bin putim we huka bilong ol, Nelson James,

i bin setim bal bilong em. James  i kikim kon-

vesen i go insait na ol i kisim 6 poin tasol.

Cowboys i stenbai long pilai meja semi-

fainel na K-rats i gat wanpela du-o-dai gem i

stap we ol bai pilai egensim ol Not Sta, husat

i daunim ol Erima Hurricanes 12-10. Hurri-

cans i go aut olgeta.

Long narapela top 4 nokaut em ol Helifix

Warriors i daunim ol Bandicoots. Bandicoots

bai salensim wina bilong Morata Swans Vs

Wildlife Patterson Titans.

Helifix Warriors i joinim Cowboys na long

pilai bilong ol meri em ol Waigani Cowgirls i

daunim ol Erima Hurricanes na i kwalifai long

gren fainel.

Anda 19 long POMSRL 

i go insait long top 8

PAPUA Niugini Boksen Yunion (PNGBU) i

redi long statim 2015 nesenel sempionsip

pilai bai kamap long Kavieng, Nu Ailan

provins long wik i kam.

''Memba bilong Kavieng, Ben Micah, i tok

long givim mani mak long ol bai kamapim

dispela iven long helpim na sapotim dispela

pilai bai kamap long Novemba 18 i go inap

long 22,'' presiden bilong Yunion, John Avira,

i tok save.

Minista bilong Pablik Entaprais na Stet In-

vesmen, Micah, i putim han bilong em i go

antap na i tok long helpim long promotim

spot insait long ol rurel eria long Kavieng.

Avira i tok tenkyu long Micah long bikpela

sapot bilong em long boksen na i tok dispela

em i no namba wan taim we MP i tromoim

sapot bilong em, nogat.

''Em i save sapotim yet long planti taim

long bikpela wei long ol program bilong

mipela na yumi tok tenkyu long sapot bilong

em,'' Avira i tok. 

Kisim dispela kain nesenel sempionsip i

kam long rurel eria i kirapim tingting bilong

pilai spot long bikpela wei insait long kantri. 

Planti bilong ol medol wina long 2015 Pasi-

fik Gem i kam long ol rurel asosiesen olsem

long Bereina long Sentral Provins.

Ol asosiesen husat i laik pilai long nesenel

sempionsip bai lukluk gut long dispela iven

bai kamap.

Dairekta bilong tonamen, Dick Larry, i tok

husat asosiesen bai pilai mas baim K250 fi

bipo long pilai bai stat.

PNGBU i redi long 
kamapim 2015 boksen 

sempionsip resis

PAPUA Niugini Biliads na

Snuka Asosiesen (PNGBSA)

i tokaut olsem 3-pela top

meri long pilai snuka insait

long kantri i go resis long

Australian Woman Snuka

Sempionsip long dispela wik.

Ol meri ya em Geua John

bai putim retpela siot, Helen

Samuel bai putim blakpela

kala siot na Madeline Kaina

bai putim gol long taim bilong

pilai.

Intanesenel Biliads na

Snuka Federesen i kamapim

dispela tonamen na i redim

wanpela wei bilong ol 3-pela

meri long go long resis insait

long wol.

Ol bai pilai egensim ol

namba wan snuka pilaia bi-

long Australia na Nu Silan

wantaim. Ol bai spendim

sampela wik aninit long

sekyuriti bilong wanpela top

man pilaia bilong PNG, Mar-

cus Ng.

Presiden bilong Woman

long Snuka, Bobbie Mc-

Carthy, i go wantaim dispela

tim olsem menesa bilong ol.

Jonathan Cavanagh tu i go

wantaim dispela tim na bai

kamap referi bilong sampela

gem bilong man na meri

wantaim.

Dispela tim i go daun long

Trinde (asde) na sempionsip

bilong ol meri bai stat tude

(Fonde) i go inap long

Sande.

Nupela Vais Presiden ol i

bin makim long Pot Mosbi

em John Chan.

Em i kisim ples bilong

Roger Wilson na Wilson i

kamap Tresera bilong PNG-

BSA.

Ol narapela komiti memba

ol i bin makim em, long taim

edministreta bilong PNGB-

NSA, Stewert Nikints, olsem

Vais Presiden na Seketeri bi-

long ol em Willie Tiki. 

Na long wankain taim,

PNGBSA i tok tenkyu na gut-

bai long Nesenel Kapitel Dis-

trik (NCD) Metropoliten

Suprintenden, Andy Bawa,

bikos em i save stap wan-

taim na sapotim snuka insait

long kantri.

Presiden bilong Pot Mosbi

Bilad na Snuka Asosiesen,

John Chan, i tok,''Bawa i

stap wantaim mipela long ol

yia bilong premia kopret

resis, Pot Mosbi Open na

PNG Man long taim ol i bin

makim ol nesenel taitel.''

''Em i wanpela namba wan

pilaia na toktok gut wantaim

ol pipel taim em i kam long ol

pilai.

''Long olgeta taim, Bawa i

save kam eli long ol narapela

pilaia na mi ting olsem planti

pilaia bilong snuka i ken bi-

hainim dispela eksampel,''

Chan i tok.

Tresera bilong PNGBSA,

Roger Wilson, i tok Bawa em

i wanpela tru profesenal

polisman, husat i save pilai

gut wantaim ol narapela pi-

laia long ol taim bilong pilai.

''Em i wanpela bisi man i

gat 24 aua long mekim wok

polis bilong em, tasol em i

save i gat taim long kam yet

long pilai na pilai wantaim ol

snuka famili bilong em,'' Wil-

son i tok.

Narapela presiden bilong

PNGBSA, Peter Fong i tok

Bawa em i wanpela man

husat i save soim tru profe-

senel kod bilong em long

taim bilong pilai snuka na

long ol taim nating tu.

''Em i save fit long pilai na

mipela bai misim dispela,

tasol mi ting olsem em bai

statim snuka antap long

Hailans. Mipela bai sapotim

em long dispela eria sapos

em i statim snuka,'' Fong i

tok.  

Tripela top meri long snuka ba

resis long Australia sempionsip

YUMI OL FLAI YET: Kepten bilong Bataflai i traim long brukim
banis bilong ol Hohola Flais long Pot Mosbi ragbi salens long wiken.

HOLIM MI: Hap bek bilong Hohola Flais i ronawe
long pilai bilong Bataflai. Tupela tim i dro 18-18.

MIPELA KAM STAP: Ol Pot Mosbi referi bilong ragbi i kisim bikpela sans long lukautim PMs 13
pilai long Mosbi. Namba wan taim gen tupela lains men ranim lain long was long bikpela pilai.

Ol poto: Nicky Bernard

VIPERS EM MIPELA YA: Tupela strongpela man bilong Pot Mosbi
Vipers i kisim nem bilong kantri long pilai long PMs 13. Tupela nau
i wok long pilai long klap bilong tupela long Pot Mosbi ragbi lig.

MI BAI KUMULS BIHAIN: Dispela yangpela mangi i

tok em bai pilai long Kumuls sapos em gat sans.

OL tiket bilong 2015 Melane-

sian Klap sempionsip em ol i

stat long salim long Trinde

(asde) inap long Oktoba 10 na

ol Grensten tiket em ol i salim

long K50. 

Pilai bai kamap long Sarere nait.

Bipo ol i save salim ol tiket in-

sait long 24 aua, tasol nau ol bai

salim inap long 3-pela de.

Melanesian Klap sempionsip

pait em bai kamap namel long ol

sempion bilong PNG, ol Agmark

Gurias wantaim ol premia bilong

Fiji, Sabeto Roosters, long Sir

John Guise pilai graun long Pot

Mosbi.

Ol bai statim dispela pilai long

7 klok nait we geit bai op long 4

klok apinun na tupela tim bilong

Pot Mosbi Ragbi Lig na Sabeben

Ragbi Lig bai pilai pas long opim

pilai bilong ol.

Siaman bilong PNG Ragbi

Futbal Lig, Sandis Tsaka, i tok,

''Aidia bilong pilaim Melanesia

Klap Sempionsip em Intanesenel

Ragbi Lig Federesen na Esia

Pasifik Lig Konfederet i kamapim

na tok orait.

Dispela wankain aidia em ol

Inglan na Australia i yusim pinis

na ol Supa Lig sempionsip i pilai

egensim ol Nesenel Ragbi Lig

(NRL) premia bilong Australia.

Ol i salim tiket bilong dispela

pilai long ol Stop-N-Sop autlet

long Pot Mosbi wantaim SNS

Ekspres bilong Deloitte na Air-

ways.

Tsaka i tok wanpela referi long

Nu Silan bai kontrolim dispela pilai

na TVWAN na FM 100 bai

brotkastim laif bilong ol pipel husat

i save laikim ragbi, tasol i no inap

stap long pilai graun long lukim. 

Em i tok moa olsem Melane-

sian Klap sempionsip i aidia em

i no kamap bikpela yet, tasol

planti ol grup i stap baksait na

sapot em ol Australian Ragbi Lig,

Nu Silan Ragbi Lig, Fiji Ragbi Lig

na PNG Ragbi Futbal Lig. 

PNG Spot Faundesen, Digicel

na Vodafon i givim bikpela sapot

long dispela pilai.

Melanesian Klap sempionsip
bai kamap long Sarere

HUSAT BAI KISIM: Rabaul Agmark Gurias bai kisim nem bilong kantri bilong yumi
long pilai egensim ol Fiji  sempion, Sabeben Roosters. Dispela pilai bai kamap
long dispela Sarere long Sir John Guise Stedium. Gurias em sempion tim bilong
yumi PNG long em i winim Digicel Kap long dispela yia. Poto Nicky Bernard. 

